
Sekretari i përgjithshëm i Nismës
Socialdemokrate, Bilall Sherifi, ka
ftuar të gjitha subjektet politike që
pas zgjedhjeve të heqin dorë nga
interesat e ngushta. Në këtë inter-
vistë dhënë për gazetën "Epoka e re",
ai ka thënë se subjektet politike

duhet të tregohen bashkëpunuese
për sfidat që e presin shtetin e
Kosovës pas 6 tetorit. Sipas tij, sikur
pozita po ashtu edhe opozita e
ardhshme duhet ta japin kontributin
e vet në procesin e dialogut Kosovë -
Serbi. Kandidati i Nismës për deputet

ka folur edhe për ofertën e koalicionit
Nisma-AKR-PD për zgjedhjet e 6
tetorit dhe për veçoritë e kandidatit
për kryeministër të këtij koalicioni,
Fatmir Limaj. Sipas Sherifit, Limaj
është më i përgatituri për të qenë
kryeministër i vendit

Mustafa: 
Në qeverisjen
time nuk
është 
biseduar për
shkëmbim
territoresh

ËSHTË MBAJTUR MBLEDHJA E RADHËS E KOMISIONIT
QENDROR TË ZGJEDHJEVE (KQZ)

KQZ-ja aprovon 35 mijë
aplikacione, sot nis procesi
i votimit të diasporës
Për zgjedhjet e parakohshme të 6
tetorit do të kenë të drejtë vote 35
087 qytetarë nga diaspora të cilët
mund ta ushtrojnë këtë të drejtë që
nga sot (e enjte). Kjo është bërë me
dije në mbledhjen e së mërkurës të
KQZ-së. Zyrtarët e KQZ-së kanë
treguar se kanë pranuar gjithsej 40
313 aplikacione për regjistrim, e
prej tyre janë aprovuar 35 087,
ndërsa janë refuzuar 5 226 për shkak se nuk
kanë dërguar kopje të dokumenteve me të

cilat vërtetohet kriteri i zotësisë juridike. Në
këtë mbledhje KQZ-ja ka miratuar edhe 
dizajnin e fletëvotimit për zgjedhjet e 6 tetorit

TIRANË, 118 SHTATOR - Presidenti i
Shqipërisë, Ilir Meta ka përshën-
detur të mërkurën Kongresin e 7-
të të Bashkimit të Sindikatave të
Pavarura të Shqipërisë, të mbajtur
në Tiranë. Kreu i shtetit ndër të
tjera thekson se vendi ka nevojë
për një frymë dhe një model të ri
politik.
Për shkak se ndodhet në
Strasburg, në kuadrin e një vizite
zyrtare, Meta u përcolli
sindikalistëve pjesëmarrës në
këtë Kongres, mesazhin e tij
përmes këshilltarit për pushtetin
lokal, Ylli Asllani. "Sot jemi përsëri

përpara një situate, në të cilën
vlerat e demokracisë po shem-
ben para syve tanë. Kjo nuk
ndodh për shkak të rrugës së
zgjedhur së bashku 30 vjet më
parë, por si rrjedhojë e
deformimeve që ka pësuar
demokracia dhe sistemi qev-
erisës në këto vite.
Në Shqipëri po instalohet një
politikë dhe ekonomi larg intere-
save të qytetarëve dhe jashtë kon-
trollit të tyre. Mungojnë zgjedhjet
e lira dhe të ndershme, shtypen
sindikatat dhe zëri i tyre. Kapen
dhe bllokohen organizatat e

shoqërisë civile. Shtypi e media
janë gjerësisht nën thundrën e
censurës dhe në shërbim të
shtetit propagandistik. Që të
dalim nga kjo situatë duhet të
pranojmë sa poshtë kemi rënë!",
ka thënë Meta.
Ai ka thënë se në atdheun tone të
dashur mjerimi ka pllakosur
vendin. Investimet po shterojnë
dita ditës. "Borxhi publik po par-
alizon ekonominë. PPP-të po
vrasin të sotmen, por edhe të
nesërmen e financave publike.
Nuk bëhet fjalë për rregullat e
punës dhe të tregut. Paga mini-

male nuk mund të ushqejë as në
1/3 e muajit familjet e varfra.
Kontrasti shoqëror po pasuron një
grup oligarkësh dhe po varfëron
çdo ditë punonjësit e të gjitha

shtresave. Shoqëria shqiptare po
humbet perspektivën e saj, dhe
bijtë e shqiptarëve largohen prej
vendit amë në kërkim të një jete
më të mirë", ka shkruar Meta.

SHKUP, 118 SHTATOR-Pala mbrojtëse
e të dënuarve në rastin e
Kumanovës ka kritikuar
vendimin e Gjykatës së Apelit në
Shkup të një dite më parë, që la në
fuqi vendimin e Gjykatës
Themelore, e cila më 2 nëntor të
vitit 2017 kishte dënuar me 746
vjet burgim, 37 persona, shumica
shtetas të Kosovës për ngjarjet e 9
dhe 10 majit të vitit 2015 në
"Lagjen e Trimave", në
Kumanovë. "Vendimi erdhi me
inercion ashtu siç ka është gjykuar
në shkallën e parë. Asnjë provë
prej 200 sa kishim propozuar nuk

është pranuar. Është një akt-
gjykim që e kemi pritur pasi që
gjithçka ndikohet nga vendimi i
shkallës së parë. Ju e dini se edhe
rastet e tjera janë zgjidhur te
Gjykata Supreme dhe besojmë se
shansi ynë është në këtë gjykatë.
Këtë vendim ne do të ankimojnë
në Gjykatën Supreme", ka
deklaruar avokati, Naser Raufi.
Gjatë luftimeve dyditëshe në
Lagjen e Trimave në Kumanovë
ishin vrarë tetë pjesëtarë të forcave
policore dhe 10 pjesëtarë të grupit
të armatosur. Shtatë pjesëtarë të
grupit ishin dënuar me burgim të

përjetshëm, 13 me 40 vjet burgim,
derisa 6 prej 37 të akuzuarve janë
dënuar me 20 vjet burgim. Të
akuzuarit tjerë janë dënuar me
nga 18 vjet apo më pak vjet.
Pjesëtarët e grupit, gjatë procesit të
gjatë gjyqësor kanë hedhur poshtë
akuzat për terrorizëm, duke 
theksuar se në "Lagjen e Trimave"
në Kumanovë, kanë shkuar për
t'ua tërhequr vërejtjen
autoriteteve maqedonase, për siç
kanë thënë, "mosrealizimin e 
drejtave të shqiptarëve" siç
ishte paraparë në Marrëveshjen e
Ohrit.

Mbrojtja e të dënuarve në rastin e Kumanovës kritikon vendimin e Gjykatës së Apelit

BERLIN, 118 SHTATOR - Kancelarja e
Gjermanisë, Angela Merkel, ka
kërkuar të mërkurën vazhdimin
e procesit të dialogut për 
zgjidhjen e problemit të
Kosovës, njëherësh ka thënë se
duhet avancuar procesin në
mënyrë që të arrihet një zgjidhje.
Merkeli theksoi se BE-ja dëshiron
ta ruajë vrullin në reforma dhe të
dihet se disa çështje në lidhje me
Kosovën duhet të zgjidhen në
lidhje me pranimin e Serbisë në
BE. E pyetur nga mediet nëse
Berlini dhe BE-ja kanë ndonjë
afat kohor me të cilin duhet të
arrihen marrëveshjet e
Beogradit dhe Prishtinës,
Merkeli tha se nuk ka afate
kohore ku disa gjëra duhet të
mbarojnë, por 'sa më shpejt aq

më mirë'. 
Kancelarja Merkel tha se ajo nuk
mund të thotë asgjë në lidhje me
informacionet se Gjermania dhe
Franca mund të caktonin një
emisar special për dialogun. Ajo
tha se Gjermania dhe Franca
janë ende duke u përpjekur për
rifillimin e dialogut dhe të bëjnë
diçka në lidhje me taksat që
Prishtina ka vendosur ndaj 
mallrave të Serbisë.
Merkeli kujtoi që procesi ishte
ndërprerë dhe theksoi se dialogu
do të rifillojë pas zgjedhjeve në
Kosovë. "Deri më tani, nuk ka
qenë e mundur të vendoset një
dialog për shkak të taksës", tha
Merkeli.
Ndërsa, kryeministrja e Serbisë
Ana Brnabiq tha se Kosova është

e vetmja pikë e mosmarrëveshjes
midis Serbisë dhe Gjermanisë,
por është e rëndësishme të
diskutohet çështja, pasi pa 
një zgjidhje afatgjatë të 

qëndrueshme për pajtimin e
serbëve dhe shqiptarëve, nuk do
të ketë një të ardhme tjetër për
Ballkanin. "Unë e di se mund të
ndërtojmë një Ballkan më të

mirë dhe më të prosperuar për
të gjithë", tha Brnabiq në një
konferencë të përbashkët shtypi
pas takimit me kancelarin 
gjermane Merkel. 

Merkeli: Integrimi i Serbisë në BE 
kalon përmes Kosovës

Meta: Demokracia po shembet para syve tanë

Kancelarja e Gjermanisë Angela Merkel
tha në Berlin, pas takimit me kryeministren
e Serbisë, Ana Bërnabiq, se BE-ja dëshi-
ron ta ruajë vrullin në reforma dhe të dihet
se disa çështje në lidhje me Kosovën
duhet të zgjidhen në lidhje me pranimin e
Serbisë në BE

Shqipe HHETEMI

PRISHTINË, 118 SHTATOR -
Drejtuesit e Komisionit
Qendror të Zgjedhjeve (KQZ) në
mbledhjen e së mërkurës kanë
treguar se për zgjedhjet e 6
tetorit të drejtë vote do të kenë
35 087 qytetarë nga diaspora.
Me këtë rast, kryetarja e KQZ-së,
Valdete Daka, ka bërë me dije se
në mungesë të dokumentacionit
të nevojshëm janë refuzuar 5
226 aplikacione nga diaspora.

"Suksesshëm janë regjistruar që
të jenë votues jashtë Kosovës 35
087 votues potencialë, ndërkaq
janë refuzuar 5 226 aplikacione.
Refuzimi i këtyre aplikacioneve
është bërë për shkak se 
kanë dërguar vetëm kopjet e
dokumenteve të vlefshme të
shteteve ku jetojnë dhe nuk
kanë dërguar kopje të doku-
menteve me të cilat vërtetohet
kriteri i zotësisë juridike apo për
shkak se aplikuesit e kanë 
dërguar vetëm formularin e
aplikimit dhe nuk kanë 

dëshmuar as identitetin dhe
asnjërën prej kushteve dhe
kritereve të zotësisë juridike si
dhe për shkak se në ditën e
zgjedhjeve nuk e arrijnë
moshën 18-vjeçare, pra të
drejtën e votës", ka deklaruar
Daka, duke shtuar se procesi i
votimit për diasporën do të 
fillojë sot (e enjte). 
Ajo ka falënderuar shërbimin e
votuesve që kanë punuar gjatë
këtyre ditëve me tri ndërrime
për të shqyrtuar mijëra aplika-
cione si dhe t'i identifikojnë të

gjithë ata të cilët e kanë të
drejtën për të votuar në 
zgjedhjet e 6 tetorit. Raportin e
këtyre aplikacioneve e ka
prezantuar para anëtarëve të
KQZ-së Besnik Buzhala nga
shërbimi i votuesve jashtë 
vendit. Ai ka treguar se në
kuadër të afatit për pranimin e
aplikacioneve nga diaspora nga
30 gushti deri më 10 shtator
janë pranuar 40 313 aplikacione
për regjistrim, prej të cilave 35
087 janë aprovuar, kurse janë
refuzuar 5 226. "Nga 30 gushti
deri më 10 shtator kemi pran-
uar gjithsej 40 313 aplikacione
për regjistrim, ku prej tyre janë
aprovuar 35 087 aplikacione,
ndërsa janë refuzuar 5 226. Sa i
përket mënyrës së pranimit të
aplikacioneve për regjistrim,
pra do të thotë 5 327 aplika-
cione janë pranuar përmes
postes, 319 aplikacione janë
pranuar përmes faksit, ndërsa
34 667 aplikacione për

regjistrim të votuesve jashtë
Kosovës kemi pranuar përmes
emalit, gjegjësisht përmes katër
e-mailave që kanë qenë hapura
gjatë periudhës 30 gusht-10
shtator", është shprehur ai.
Anëtari i KQZ-së, Adnan
Rrustemi, ka njoftuar se Këshilli
Zgjedhor ka miratuar dora-
cakun për zgjedhjet e 6 tetorit.
Ai ka thënë se ky doracak do të
ndihmojë në rezultate më të
shpejta preliminare në ditën e
zgjedhjeve. Rrustemi ka treguar
se janë bërë edhe disa
ndryshime të lokacioneve për
shkak të objekteve jofunksionale.
Ai ka kërkuar që mos të ketë
qendër votimi në veri në 
objekte private, aq më pak në
shtëpi të ndonjë asamblisti ose
një politikani. Po në këtë
mbledhje Komisioni Qendror i
Zgjedhjeve (KQZ) ka publikuar
dhe ka miratuar fletëvotimin
për zgjedhjet e parakohshme
parlamentare të 6 tetorit.

Është mbajtur mbledhja e radhës e Komisionit Qendror të Zgjedhjeve (KQZ)  

KQZ-ja aprovon 35 mijë aplikacione,
sot nis procesi i votimit të diasporës

PRISHTINË, 118 SHTATOR (ER) -
Çështja e shkëmbimit të 
territoreve në mes të Kosovës
dhe Serbisë ka 'përplasur' të
mërkurën liderin e LDK-së, Isa
Mustafa dhe ish-deputetin e
Kuvendit, Daut Haradinaj. Ky i
fundit e ka akuzuar Mustafën se
gjatë qeverisjes së tij ka lindur
ideja për ndryshim territoresh.
Por, Mustafa ka mohuar një gjë
të tillë, duke thënë se në qev-
erisjen e tij nuk është biseduar
as zyrtarisht dhe as jozyrtarisht
për shkëmbim territoresh. "Të
nderuar qytetarë, në qeverisjen
time nuk është biseduar as 
zyrtarisht dhe as jozyrtarisht
për shkëmbim territoresh. Ide
të tilla asnjëherë nuk janë shtruar
dhe nuk janë trajtuar. Në qoftë
se dikush i ka pasur në kokë,

unë nuk ia kam lexuar dhe as që
do të dëshiroja t'ia lexoj", ka
shkruar Mustafa në llogarinë e
vet në "Facebook". 
Ai ka thënë se e kupton

frustrimin e para zgjedhjeve
dhe logjikën për të spërkatur në
të gjitha anët por, sipas
Mustafës, duhet të ketë një
minimum etike dhe sinqeriteti

nga z. Haradinaj. "E kuptoj
frustrimin e para zgjedhjeve
dhe logjikën për të spërkatur në
të gjitha anët, por duhet të kemi
një minimum etike dhe 
sinqeriteti. Kjo vlen edhe për z.
Daut Haradinaj i cili dje
deklaroi se ideja për ndryshim
territoresh ka lindur në kohën e
qeverisjes së Isa Mustafës.
Minimumi që duhet të thoshte
z. Haradinaj është një fakt i
vetëm se kjo është përmendur
dhe ka ndodhur gjatë qeverisjes
sime. Nuk mahitem me Dautin
me etiketime si të shkretë apo të
mjerë, sepse i përkujtoj se jam
lider i partisë më të fuqishme në
Kosovë, por e ftoj që garën ta
zhvillojë në rrafshin e argu-
menteve. Mos të shërbehet me
të pavërteta", ka deklaruar më

tutje Mustafa. 
Ish-deputeti i Kuvendit të
Kosovës nga radhët e Aleancës
për Ardhmërinë e Kosovës
(AAK), Daut Haradinaj, e ka 
quajtur të nxituar reagimin e
Mustafës, duke sugjeruar që të
mos e këshillojnë ata që nuk e
kanë votuar. Haradinaj ka thënë
se asnjëherë nuk e shkel kodin
etik të shqiptarit dhe, sipas tij,
Kosova nuk do të ndahet. "E
pashë reagimin e nxituar të z. Isa
Mustafa. Unë kam pasur dhe
kam etikë por, si duket, e kanë
lajthitur ata që i mban afër vetes.
Ata që nuk të votuan mos i lejo
të të këshillojnë. Unë asnjëherë
nuk e shkeli kodin etik të 
shqiptarit. Kosova s'ka me u
nda", ka shkruar Haradinaj në
llogarinë e vet në "Facebook".

Mustafa: Në qeverisjen time nuk është biseduar për shkëmbim territoresh

Për zgjedhjet e parakohshme të 6 tetorit do të kenë të drejtë vote 35 087
qytetarë nga diaspora të cilët mund ta ushtrojnë këtë të drejtë që nga sot
(e enjte). Kjo është bërë me dije në mbledhjen e së mërkurës të KQZ-së.
Zyrtarët e KQZ-së kanë treguar se kanë pranuar gjithsej 40 313 
aplikacione për regjistrim, e prej tyre janë aprovuar 35 087, ndërsa janë
refuzuar 5 226 për shkak se nuk kanë dërguar kopje të dokumenteve
me të cilat vërtetohet kriteri i zotësisë juridike. Në këtë mbledhje KQZ-ja
ka miratuar edhe dizajnin e fletëvotimit për zgjedhjet e 6 tetorit

Muhamet KKOCI

PRISHTINË, 118 SHTATOR - Sekretari i
Përgjithshëm i Nismës
Socialdemokrate, Bilall Sherifi, ka
bërë me dije se në mandatin e
ardhshëm Republikën e Kosovës
e presin sfida të rëndësishme. Ai i
ka ftuar të gjitha subjektet politike
që pas zgjedhjeve, pavarësisht
prej rezultatit, të tregohen
bashkëpunuese. Në këtë intervistë
dhënë për gazetën "Epoka e re",
Sherifi ka deklaruar se është
obligim i të gjitha partive që të
tregohen konstruktive në raport
me interesat e shtetit. "Në këto
zgjedhje sovrani, qytetari i
Kosovës do t'i mandatojë partitë
politike sipas vullnetit të vet. Dikë

do ta nxjerrë partinë e parë, dikë
të dytën, dikë të tretën e kështu
me radhë. Pavarësisht prej 
adhitjes, është detyrë e të gjitha
partive politike që ta marrin 
seriozisht mesazhin e elektoratit
në zgjedhje dhe ta shtrijnë dorën
e bashkëpunimit me njëri-tjetrin
në interes të shtetit", ka thënë
Sherifi. Ai ka vlerësuar se si pozita
ashtu edhe opozita e ardhshme
duhet ta japin kontributin e vet
në procesin e dialogut me
Serbinë. "E kanë për detyrë që të
gjithë të bëhen bashkë për
shtetin, sepse shtetin e presin
sfida jashtëzakonisht të mëdha
në periudhën e ardhshme qoftë
nga pozicioni i pozitës apo i
opozitës, secili nga ta duhet ta
japë kontributin e vet", është

shprehur ai.
Kandidati i Nismës për deputet ka
folur edhe për ofertën e koalicionit
Nisma-AKR-PD për zgjedhjet e 6
tetorit dhe për veçoritë e kandidatit
për kryeministër të këtij 
koalicioni, Fatmir Limaj. Sipas tij,
ky kandidat është më i përgatituri
për të qenë kryeministër i vendit.
"Pikë tjetër shumë e fortë e 
kandidatit tonë për kryeministër
është përgatitja e tij e jashtëza-
konshme politike dhe juridike.
Duke pasur parasysh faktin se
qeveria e ardhshme do të jetë
qeveri e cila do ta projektojë
vizionin e bisedimeve me Serbinë
për marrëveshjen gjithëpërfshirëse,
mendoj se përvoja e tij do të jetë
shumë e nevojshme", është
shprehur Sherifi. 

Flet për "Epokën e re", Bilall Sherifi 

Pas zgjedhjeve të gjithë du

Sekretari i Përgjithshëm i Nismës
Socialdemokrate, Bilall Sherifi, ka ftuar të
gjitha subjektet politike që pas zgjedhjeve të
heqin dorë nga interesat e ngushta. Në këtë
intervistë dhënë për gazetën "Epoka e re" ai
ka thënë se subjektet politike duhet të 
tregohen bashkëpunuese për sfidat që e
presin shtetin e Kosovës pas 6 tetorit. Sipas
tij, sikur pozita ashtu edhe opozita e
ardhshme duhet ta japin kontributin e vet në
procesin e dialogut Kosovë - Serbi. Kandidati
i Nismës për deputet ka folur edhe për 
ofertën e koalicionit Nisma-AKR-PD për
zgjedhjet e 6 tetorit dhe për veçoritë e kandi-
datit për kryeministër të këtij koalicioni,
Fatmir Limaj. Sipas Sherifit, Limaj është më i
përgatituri për të qenë kryeministër i vendit

"Epoka ee rre": Z. Sherifi, si po e
pret koalicionin Nisma-AKR-PD
elektorati i këtyre subjekteve
politike? 
Sherifi: Tanimë ju jeni në dijeni se
Nisma ka krijuar një bosht politik
me AKR-në dhe PD-në. Kandidat
për kryeministër kanë z. Fatmir
Limaj, kryetarin e Nismës. Ne
jemi në fazën e bashkëbisedimit
me strukturat anekënd 
Kosovës, ku kandidati ynë për
kryeministër është duke u pritur
jashtëzakonisht mirë. Ne jemi të
bindur se kjo pritje e mirë e 
elektoratit, e anëtarëve të partisë,
e simpatizantëve, do të
konkretizohet më 6 tetor.

"Epoka ee re": Cila do të jetë oferta
kryesore e këtij koalicioni për

elektoratin?
Sherifi: Oferta jonë do të shpaloset
pas 25 shtatorit, ditën kur hapet
fushata. Tani për tani jemi duke
biseduar me strukturat tona, ku
po i shpalosim pikat e forta të z.
Limaj.

"Epoka ee rre": Çka e dallon z.
Limaj prej kandidatëve të tjerë
për kryeministër? 
Sherifi: Përvoja e tij e jashtëza-
konshme në institucione, pastaj e
kaluara e tij e suksesshme 
gjatë luftës dhe ajo si 
ministër i Transportit dhe
Telekomunikacionit, ku arriti të
ndërtojë mbi 1 250 kilometra
rrugë, aq kilometra rrugë sa kanë
qenë të ndërtuar për 40 vjet në
Kosovë. Gjithashtu, z. Limaj ka
qenë një ndër aktorët e skenës
politike që më së shumti është
angazhuar të krijojë një unitet
mes klasës politike pavarësisht a
kanë qenë në pozitë apo pozitë,
në funksion të unitetit në përball-
je me Serbinë, sidomos në rraf-
shin e dialogut. Ju e dini që prej
rastit të demarkacionit e deri te
krijimi i delegacionit shtetëror të
Kosovës për bisedime me
Serbinë, periudhën e
bashkëkryesimit me opozitën, z.
Limaj ka qenë një ndër faktorët
kryesor për ta arritur unitetin për
aq sa ka qenë e mundshme në
këto  rrethana. Mendoj se Limaj
është personaliteti i duhur për ta
udhëhequr vendin, prandaj ky
koalicion e ka nominuar atë si
kandidat për kryeministër dhe
qëndron fuqishëm prapa tij. Z.
Limaj një kohë të gjatë është 
përballur me padrejtësi dhe ka
arritur të fitojë në procese të 
njëpasnjëshme. Pra, kemi të
bëjmë me një njeri i cili është i
pjekur mjaftueshëm për ta
udhëhequr vendin, sidomos për
fazën që po hyjmë.  

"Epoka ee rre": Vazhdimisht po e
përmendini gatishmërinë e z.
Limaj për të ndërtuar unitet 
politik. Do të thotë se kjo është
pika më e fortë e tij?
Sherifi: Gjithsesi se pika më e
fortë z. Limaj është aftësia e tij për
të krijuar unitet në skenën 
politike, edhe për faktin se me
asnjërin prej kandidatëve për
kryeministër nuk është konfrontuar
në rrafshin personal. Pra, 
gjithmonë i ka respektuar
kundërshtarët pavarësisht se çka
kanë përfaqësuar ata, përderisa
të tjerat vazhdimisht kanë pasur
përplasje mes vete. Gjithashtu,
mendoj se pikë tjetër shumë e
fortë e kandidat tonë për 
kryeministër është përgatitja e tij
e jashtëzakonshme  politike dhe
juridike. Duke pasur parasysh
faktin se qeveria e ardhshme do
të jetë qeveria e cila do ta projektojë

vizionin e bisedimeve me
Serbinë për marrëveshjen
gjithëpërfshirëse, mendoj se 
përvoja e tij do të jetë shumë e
nevojshme. Duke filluar prej
kohës së Rambujesë, pastaj
negociatat e Vjenës, procesi i
shtetndërtimit të Kosovës, z.
Limaj ka qenë pjesëmarrës aktiv
në të gjitha fazat e zhvillimeve të
rëndësishme për Kosovën. Tani
mendojmë se kandidati ynë për
kryeministër është më i përgatitur
se të gjithë të tjerët për të qenë
kryeministër i vendit. 

"Epoka ee rre": Cilat janë pritjet 
e juaja për 6 tetor për këtë 
koalicion?
Sherifi: Atë që e kam thënë
vazhdimisht mund ta përsëris
edhe një herë. Koalicioni i
Nismës Socialdemokrate me
AKR-në dhe PDK-në gjithsesi do
të jetë fitues i këtyre zgjedhjeve.
Nëse dalim koalicioni i parë, 
koalicioni më i votuari në këto
zgjedhje, atëherë do të jemi fitues
i dyfishtë i këtyre zgjedhjeve. Pra,

ne kemi hyrë në garë me kandidatin
tonë për kryeministër dhe 
konsiderojmë se të pesë kandi-
datët kanë shanse të barabarta
para qytetarëve të Kosovës, pa
marrë parasysh se a qëndrojnë
në krye të partive të mëdha. Kemi
besim të madh se qytetarët e
Kosovës kur ta hedhin votën e
tyre nuk do të shikojnë vetëm se
cilës parti i takojnë, por kush janë
kandidatët për kryeministër.
Besojmë dhe do të angazhohemi
që në këto zgjedhje qytetarët t'i
vlerësojnë  kandidatët më shumë
se sa partitë. 

"Epoka ee rre": Pas zgjedhjeve cili
do të jetë roli i këtij koalicioni për
ndërtimin e institucioneve? 
Sherifi: Në këto zgjedhje sovrani,
qytetari i Kosovës, do t'i mandatojë
partitë politike sipas vullnetit të
tij. Dikë do ta nxjerrë partinë e
parë, dikë të dytën, dikë të tretën
e kështu me radhë. Pavarësisht
radhitjes, është detyrë e të gjitha
partive politike që ta marrin 
seriozisht mesazhin e elektoratit

në zgjedhje dhe ta shtrijnë dorën
e bashkëpunimit me njëri-tjetrin
në interes të shtetit. Pra, e kanë
për detyrë që të gjithë të bëhen
bashkë për shtetin, sepse shtetin
e presin sfida jashtëzakonisht të
mëdha në periudhën e
ardhshme qoftë  nga pozicioni i
pozitës apo i opozitës. Secili nga
ta duhet ta japë kontributin e tij. 
Z. Limaj ua ka bërë një ftesë 
publike të gjitha partive politike,
kandidatëve për kryeministër, që
të zotohen paraprakisht para
qytetarëve të Kosovës se do të
jenë të gatshëm dhe të deklarohen
publikisht se do të jenë konstruktivë
në rolin e tyre që do t'ua caktojë
sovrani, sidomos në procesin e
dialogut me Serbinë. Marrëveshja
gjithëpërfshirëse në mes të
Kosovës dhe Serbisë detyrimisht
duhet të jetë një marrëveshje që
do ta sjellë njohjen reciproke, në
mënyrë që të dy shtetet të lirohen
nga prangat që janë të lidhura
njëra me tjetrën dhe të ecin drejt
zhvillimeve të reja në integrimet
euroatlantike.

het të jemi bashkëpunues

PRISHTINË, 118 SHTATOR (ER) -
Presidenti i Republikës së
Kosovës, Hashim Thaçi, të
mërkurën është nisur për në
ShBA, ku do të ketë takime
zyrtare në Iowa dhe në Nju
Jork. Në Des Moines, 
kryeqytetin e Iowas, me të cilin
është binjakëzuar Kosova,
presidenti Thaçi do t'i vizitojë
pjesëtarët e FSK-së që janë
duke ndjekur trajnime në
Gardën Kombëtare të shtetit të

Iowas. Ai, po ashtu, do t'i tako-
jë studentet kosovare që kanë
shkuar t'i ndjekin studimet
postdiplomike në kuadër të
programit "Gratë në energji" të
"MFK".
Ndërsa në Nju Jork presidenti
Thaçi do t'i ndjekë punimet e
Asamblesë së Përgjithshme të
Kombeve të Bashkuara. 
Takimi kryesor është pritja te
presidenti i Shteteve të
Bashkuar të Amerikës, Donald

Trump.
Presidenti Thaçi do të marrë
pjesë edhe në darkën e shtruar
nga Përfaqësuesja e Lartë e 
BE-së, Federica Mogherini, për
liderët e Ballkanit Perëndimor.
Në kuadër të punimeve të
Asamblesë së Përgjithshme të
Kombeve të Bashkuara, 
presidenti Thaçi pritet të takojë
krerë shtetesh të vendeve nga
bota dhe liderë të organizatave
ndërkombëtare.

Thaçi udhëton për në ShBA,
merr pjesë në pritjen 
e presidentit Trump

PRISHTINË, 118 SHTATOR (ER) -
Ministri në largim i Shëndetësisë,
Uran Ismaili, ka bërë me dije se
një milion e 300 mijë euro janë
investuar në QKUK në qendrën e
parë nacionale në Kosovë për 
trajtimin e sulmeve në tru. Ai ka
thënë se me hapjen e kësaj 
qendre po krijohen kushte që të

shpëtohen qytetarët nga vdekja,
paraliza dhe shpenzimet e larta
financiar. "1.3 milion euro 
investime për ta hapur qendrën e
parë nacionale në Kosovë për 
trajtimin e sulmeve në tru brenda
QKUK-së. Rezonancë të re
magnetike, CT dhe infrastrukturë
moderne. Sulmet në tru janë prej

shkaktarëve kryesorë të vdekjeve
dhe paralizës për të cilat nevojitet
një reagim i shpejtë brenda tri
orëve. Me hapjen e kësaj 
qendre ne po krijojmë kushte që
t'i shpëtojmë qytetarët tanë nga
vdekja, paraliza dhe shpenzimet
e larta financiare", ka deklaruar
Ismaili.

Në QKUK hapet qendra e parë nacionale për
trajtimin e sulmeve në tru

GJILAN, 118 SHTATOR (ER) - Aleanca
Kosova e Re (AKR) ka zhvilluar
takim me qytetarë dhe struktura
të partisë në Gjilan, ku i 
pranishëm ishte edhe lideri i
kësaj partie, Behgjet Pacolli, e në
të cilin takim u prezantua edhe
kandidati i AKR-së për deputet
nga ky qytet, Arianit Ibrahimi si
dhe kandidatët e tjerë. Në këtë
takim presidenti i AKR-së,
Behgjet Pacolli, ka falënderuar
qytetarët e Gjilanit për përkrahjen
që këta të fundit i kanë dhënë
AKR-së që nga themelimi i saj
dhe këtë përkrahje po e vazhdojnë
dhe sot. Sipas tij, Gjilani do të
mbetet bastion i fuqishëm i 
AKR-së. "Përkrahja juaj për ne
është përkrahje për zhvillim
ekonomik të vendit, punësimin e
të rinjve, forcimin e miqësisë së
Kosovës me shtete perëndimore

si dhe integrimin e Kosovës në
mekanizmat ndërkombëtarë",
ka thënë Pacolli, i cili ka numëruar
edhe projektet që janë jetësuar
në Gjilan gjatë këtij mandati 
qeverisës nga ministritë që janë
udhëhequr nga AKR-ja, duke u
nisur nga investimet në Lumin
"Mirusha" dhe lumenj të tjerë,
në kanalizim, në sektorin e
ujërave si penda e Përlepnicës,
investime në efiçiencë në 
shkolla, spitale etj. Ai ka folur
edhe për autostradën që ka 
filluar të ndërtohet në këtë pjesë
të Kosovës, duke theksuar që ka
qenë zëshëm kundër drejtimit që
ka marrë traseja e kësaj
autostrade. Pacolli ka folur edhe
për programin e AKR-së, duke
thënë se programi i AKR-së i
dedikohet rinisë dhe rritjes së
perspektivës së tyre.

Behgjet Pacolli: Gjilani do të mbetet bastion
i fuqishëm i AKR-së

PRISHTINË, 118 SHTATOR (ER) - Berat
Asllani, asamblisti më i votuar i
Aleancës për Ardhmërinë e
Kosovës (AAK) në Vushtrri, i
është bashkuar të mërkurën
Nismës Socialdemokrate.
Endrit Shala, zyrtar i lartë i
Nismës, ka thënë se Berat
Asllani është djali i luftëtarit
Idriz Asllani i cili ishte luftëtar i
orëve të para të UÇK-së. 
Shala ka thënë se familja Asllani
njihet për atdhedashurinë.
"Idrizi ishte edhe i burgosur

politik. Bashkimi i tij me
Nismën Socialdemokrate na
bënë edhe krenarë, edhe
borxhli për të punuar për
Kosovën që e meritojmë. Berati,
i cili ka qenë edhe shef i
Inspeksionit në Vushtrri, i ka
besuar vizionit të Nismës 
për ta udhëhequr shtetin në
mënyrën më të dinjitetshme.
Faleminderit që po i 
bashkoheni kauzës sonë për t'u
bërë bashkë për shtetin", ka
shkruar Endrit Shala.

Asamblisti më i votuar
i AAK-së në Vushtrri
kalon në Nismë

ROGOVË E HASHIT, 118 SHTATOR (ER)
- Kryetari i Partisë Demokratike
të Kosovës (PDK) dhe kandidati
për kryeministër, Kadri Veseli, ka
qëndruar në Rogovë të Hasit. Ai
u ka thënë banorëve të kësaj ane
se ashtu siç e kanë çliruar
Kosovën nga Serbia, do ta çliro-
jnë edhe nga korrupsioni dhe
nepotizmi. "Rogova e Hasit ishte
gjithmonë pjesë e betejave tona

të mëdha. Këtu e kishim një prej
bazave më të mëdha të UÇK-së
me të cilën i krijuam shtigjet e
luftës. Edhe 20 vjet pas jemi sër-
ish bashkë, por këtë radhë në
luftë kundër korrupsionit dhe
nepotizmit. Ne do ta çlirojmë
shoqërinë tonë prej kësaj të
keqeje të madhe, duke u dhënë
më shumë autoritet vetë qyte-
tarëve të cilët do të jenë

bashkëluftëtarët tanë kryesorë
edhe në këtë betejë të re. Një
prej komponentëve të Planit
Kundër Korrupsionit është
edukimi kundër korrupsionit,
me të cilin synojmë ta rrisim
vetëdijen kolektive për dëmet që
sjell, por edhe ta stimulojmë
adresimin e rasteve korruptive
nga vetë qytetarët", ka thënë
Veseli.

Veseli në Rogovë të Hasit: 
Do ta çlirojmë Kosovën nga
korrupsioni dhe nepotizmi

Faton DDËRMAKU

PRISHTINË, 118 SHTATOR - Instituti
Demokratik i Kosovës (KDI) ka
mbajtur të mërkurën tryezë lid-
hur me mungesën e shërbimeve
të gjinekologut në disa prej
komunave të Kosovës. Në këtë
tryezë, pjesë e së cilës ishin 
kandidatë për deputetë nga 
subjektet politike, përfaqësues të
autoriteteve lokale si dhe të
shoqërisë civile, u konfirmua 
se mungesa e shërbimeve
gjinekologjike në disa komuna
është problem serioz i cili kërkon
zgjidhje sa më të shpejtë.
Adelina Hasani nga KDI-ja ka
prezantuar të dhënat nga terreni
lidhur me mungesën e 
shërbimeve të gjinekologut në
disa prej komunave të cilat kanë

dalë si rezultat i takimeve me
komunitetin në nivel lokal.
"Mungesa e këtyre shërbimeve
ka shkaktuar që shumë raste të
përfundojnë me fatalitet. Shumë
gra janë detyruar që të bëjnë
lindje në rrugë si pasojë e dis-
tancës së madhe deri te qendra
për të marrë shërbime të
gjinekologut", u shpreh ajo.
Hasani ka përmendur se në
mungesë të këtyre shërbimeve
në Qendrat e Mjekësisë
Familjare gratë detyrohen që
kontrollet t'i bëjnë në klinika 
private. Ajo ka theksuar se në
Komunën e Kamenicës dhe të
Dragashit kjo situatë paraqitet si
më e rëndë. 
Agim Çaka, kandidat për
deputetët nga koalicioni Nisma-
AKR-PD, u shpreh se mungesa e
gjinekologut në Kaçanik paraqet

problem të madh dhe është e
domosdoshme që të ketë
gjinekolog. "Këtu kemi të bëjmë
në minimum me dy jetë, është
një çështje mjaft serioze që duhet
të merremi. Aty ku paraqiten
problemet ligjore duhet të inter-
venohet dhe të zgjidhet ky prob-
lem", ka theksuar ai.
Arben Vitia, kandidat për
deputetë nga radhët e Lëvizjes
Vetëvendosje, ka thënë se deri më
tani nuk është punuar për stim-
ulimin e qendrave të mjekësisë
familjare që të ofrojnë shërbime
bazike gjinekologjike". Ai ka
thënë se shumë gjinekologë refu-
zojnë të punojnë në nivelin lokal
dhe synojnë QKUK-në, pasi
mundësia për ngritje të karrierës
është më e madhe. Ai përmendi
nevojën për qartësimin e sistemit
të referimit për përditësimin e

legjislacionit. 
Besa Baftiu, kandidate për
deputete nga koalicioni
AAK/PSD, theksoi se ato QKMF
që  kanë maternitet ligjërisht
mund të kenë gjinekologun dhe
pediatrin por, sipas saj, një gjë e
tillë nuk është bërë në shumicën
e komunave. "Në Kamenicë ka
pasur përpjekjeje që ky problem
të zgjidhet, por që në dy-tri raste
konkurset kanë dështuar për
shkak se nuk ka pasur gjinekolog
që ka aplikuar", u shpreh Baftiu.
Iliri Kurtishi, kandidat për
deputet nga radhët e Partisë
Demokratike të Kosovës, tha se
QKMF-të së paku duhet të kenë
gjinekolog dhe pediatër. Ai ka
thënë se komunat duhet të
investojnë në specializimin e
gjinekologut, ku më pas ata të
jenë të detyruar të punojnë në

QKMF-të përkatëse.
Ndërsa Haxhi Avdyli nga Lidhja
Demokratike e Kosovës, i cili, po
ashtu, garon në listën për
deputetë, tha se zgjidhja e këtij
problemi mund të bëhet duke fil-
luar nga aspekti i politikëbërjes,
planifikimi i resurseve humane
në gjinekologji, duke marrë
shembull edhe nga shtetet e
rajonit krijimin e ekipeve mobile.
Pjesë e këtij diskutimi ishin edhe
pjesëmarrës nga shoqëria civile
dhe zyrtarë komunalë, të cilët
folën për problemet që po 
shkakton mungesa e shërbimeve
të gjinekologut. Kjo tryezë u 
organizua në kuadër të projektit
"Rritja e llogaridhënies së 
institucioneve lokale në Kosovë",
projekt ky i mbështetur nga
Ambasada e Britanisë së Madhe
në Kosovë.

Subjektet politike ta kenë prioritet 
adresimin e çështjes së gjinekologut 

në nivel lokal

Qendresa RRAMA

PRISHTINË, 118 SHTATOR - Ministria e
Punëve të Brendshme (MPB)
përmes një njoftimi për media ka
thënë se është e përkushtuar që
me paanshmëri dhe profesional-
izëm ta sigurojë mbarëvajtjen e të
gjitha aktiviteteve elektorale të
subjekteve politike. "Ministria e
Punëve të Brendshme falënderon
subjektet politike për zhvillimin e
aktiviteteve elektorale në kuadër
të rendit dhe ligjit. Zgjedhjet e
qeta dhe demokratike, shmangja
nga çfarëdo incidenti apo pro-
vokimi, janë shenja të një kulture
të lartë qytetare që po shfaqen në
Republikën e Kosovës. MPB
njofton se në bazë të misionit të
saj, që të kujdeset për sundimin e
ligjit dhe sigurinë publike në tërë
territorin e Republikës së

Kosovës, janë ndërmarrë masat e
nevojshme për ta siguruar
mbarëvajtjen e zgjedhjeve parla-
mentare", është thënë në njof-
timin e MPB-së.
Në këtë njoftim theksohet se
Ministria e Punëve të Brendshme
dhe Policia e Kosovës mbeten të
përkushtuara që me paanshmëri
dhe profesionalizëm ta sigurojnë
mbarëvajtjen e të gjitha
aktiviteteve elektorale të subjek-
teve politike dhe përgjithësisht
gjithë procesit zgjedhor deri në
përfundimin e tij të plotë.
"Njëkohësisht ftojmë përfaqë-
suesit e partive politike dhe qyte-
tarët e Republikës së Kosovës që
të vazhdojnë të kultivojnë qyte-
tari dhe kulturë aktive, duke
respektuar secilin qytetar pa dal-
lim deri në përfundimin të garës
elektorale", është theksuar në
njoftimin e MPB-së.

MPB-ja thotë se janë ndërmarrë masat që
sigurojnë mbarëvajtjen e zgjedhjeve



08 E ENJTE, 19 SHTATOR 2019 EKONOMI

GJAKOVË, 118 SHTATOR (ER) -
Kompania Rajonale e
Ujësjellësit "Gjakova" u ka bërë
thirrje konsumatorëve,
veçanërisht atyre të fshatit
Xërxë, që të kenë kujdes në 

përdorimin e ujit të ujitjes, që
mos ta përziejnë atë me ujë të
pijes. "Më datë 16. 09. 2019
ekipi i KRU 'Gjakova' ka hasur
në një konsumator i cili ka bërë
përzierjen e ujit të ujitjes me ujë

të pijes dhe menjëherë i kanë
njoftuar inspektorët sanitarë në
Rahovec. Po ashtu, ne si 
kompani kemi përgatitur edhe
kallëzimin penal ndaj këtij 
konsumatori sepse, siç dihet,

një veprim i tillë mund të ketë
pasoja të rënda në shëndetin e
popullatës. Për raste të tilla
kompania jonë nuk merr
përgjegjësi", thuhet në 
njoftimin e KRU "Gjakova".

KRU ''Gjakova' aapelon qqë uuji ii uujitjes ttë mmos ppërzihet mme aatë ttë ppijes

PRISHTINË, 118 SHTATOR (ER) -
Ministria e Inovacionit dhe
Ndërmarrësisë ka bërë të
mërkurën lansimin e thirrjes
publike për financimin e
Ndërmarrjeve të Vogla dhe të
Mesme (NVM), skemë kjo e cila
kap shifrën prej 4 milionë
eurosh. 
Ministri i Inovacionit dhe
Ndërmarrësisë, Muzafer Shala,
ka thënë se ky program përkrah
me prioritet sektorin privat me
qëllim të zhvillimit ekonomik të
vendit, bazuar në ekonomi të
dijes, risi në prodhim apo për-
punim, digjitalizim të sektorëve,
zhvillimin e proceseve të NVM-

ve ekzistuese dhe teknologji të
reja. "Përfitues do të jenë ndër-
marrjet mikro, të vogla dhe të
mesme të cilat kanë ide inovative
për zhvillimin e biznesit si dhe
kanë të punësuar deri në 249
punëtorë sipas kategorizimit të
ndërmarrjeve bazuar në 
madhësi, rregulluar me Ligjin nr.
04/L-220 për investimet e huaja.
Inkurajojmë të gjithë NVM-të të
cilët kanë ide inovative që nga
sot t'i përgatisin projekt
propozimet e tyre dhe të apliko-
jnë për mbështetje financiare në
zyrët e Ministrisë së Inovacionit
dhe Ndërmarrësisë", ka thënë
Shala.

Lansohet fondi prej 4 milionë eurosh 
për financimin e ndërmarrjeve 

të vogla dhe të mesme

PRISHTINË, 118 SHTATOR (ER) -
Ministri në largim i Zhvillimit
Ekonomik, Valdrin Lluka, ka
vizituar "Trepçën", me ç'rast ka
parë nga afër punën e rëndë të
minatorëve. Ai ka thënë se
"Trepça" është pasuri e
pafundme nëntokësore. "760
metra nëntokë, i mahnitur nga
ajo çfarë 'Trepça' jonë na ofron.
Pasuri pafund nëntokësore. E
përjetova punën e rëndë të

minatorëve së bashku me
Adnanin e Bujarin, duke
punuar në temperatura mbi 40
gradë celsius, me aromë të
dinamitit të sapoeksploduar. I
dëgjova të gjithë për ankesat
dhe kushtet që kishin dhe
asnjëherë nuk i kam dëgjuar
më mirë. Asnjëherë nuk e kam
përjetuar mundin më mirë", ka
shkruar Lluka në llogarinë e vet
në "Facebook".

Ministri në largim ka thënë se
minatorët duhet të trajtohen
ndryshe, të kenë sigurime
shëndetësore të përjetshme si
dhe pensionimi i tyre duhet të
bëhet në moshën 55-vjeçare.
Sipas Llukës, në mandatin e
ardhshëm të gjithë së bashku
duhet të përfundojnë atë që u
është premtuar që 20 vjet
minatorëve. "Sot ata më kanë
bindur më shumë se kurrë që

ligji për minatorët dhe për-
fitimet e tyre sociale është më
shumë se i nevojshëm. Nuk
mundet që një 65-vjeçar të
punoj në ato kushte, prandaj
pensionimi duhet të bëhet në
moshën 55-vjeçare. Nuk
munden që ata të pensionohen
me 70 euro pagë mujore, pran-
daj duhen të trajtohen ndryshe.
Nuk kanë shëndet të fortë duke
punuar në ato kushte, prandaj

duhet t'u sigurojmë sigurim
shëndetësor të përjetshëm.
Ligji për Minatorët ka filluar
para katër muajve, i iniciuar
nga Ministria e Zhvillimit
Ekonomik në bashkëpunim me
Ministrinë e Punës dhe tani ka
mbetur që në mandatin e
ardhshëm, të gjithë së bashku,
të përfundojmë atë që ju kemi
premtuar që 20 vjet", ka
deklaruar Lluka.

Lluka: Minatorët duhet të kenë 
sigurim shëndetësor të përjetshëm

PRISHTINË, 118 SHTATOR (ER) -
Ministria e Bujqësisë, Pylltarisë
dhe Zhvillimit Rural (MBPZhR)
ka hapur periudhën për
aplikim në "Programin për
integrimin social - ekonomik të
fermave të vogla në komu-
nitet". Përmes këtij programi
MBPZhR-ja synon për-
mirësimin e kushteve socio-
ekonomike të fermerëve në
zonat rurale, krijimin e vendeve

të punës si dhe për rritjen e të
ardhurave duke integruar fer-
merët e vegjël në sektorin
bujqësor. 
Investimet e ministrisë përmes
programit arrijnë vlerën prej tre
milionë eurosh dhe përmes
këtij fondi do të mbështeten
sektori i përpunimit të frutave,
sektori i mishit, vezëve,
qumështit, prodhimi i mjaltit,
prodhimi, përpunimi dhe

grumbullimi i produkteve
pyjore si dhe përpunimi i pro-
dukteve bujqësore në shtëpi.
Përfituesit e këtij programi
mund të jenë të gjithë fermerët
në përputhje me Ligjin për
Bujqësi dhe Zhvillim Rural që
plotësojnë kriteret e këtij pro-
grami.
Afati për aplikim për këtë pro-
gram ka filluar të mërkurën dhe
përfundon më 18 tetor.

Hapet pperiudha ee aaplikimit nnë pprogramin ppër iintegrimin ssocio-eekonomik ttë ffermave ttë vvogla

Albulena SS. MMAVRAJ

PRISHTINË, 118 SHTATOR - Mjedisi i
parashikueshëm legjislativ dhe
rregullativ, funksionalizimi i
ekonomisë së tregut, trajtimi i
barabartë i të gjitha bizneseve
si dhe luftimi i ekonomisë 
joformale duhet të jenë prioritetet
kyçe të qeverisë së re. Këto 
konkluzione u nxorën të
mërkurën nga tryeza e organizuar
nga Oda Ekonomike Amerikane,
ku bizneset patën mundësi t'i
prezantojnë rekomandimet e tyre
për qeverinë e re. 
Gjatë tryezës u diskutuan edhe
shqetësimet lidhur me vendimet

e kaluara të marra pa koordinim
paraprak me komunitetin e 
biznesit, të cilat kanë ndikuar në
çrregullim të operacioneve të
bizneseve. 
Avni Krasniqi, kryesues i
Komitetit të Tregtisë dhe
Doganave në Odën Amerikane si
dhe përfaqësues i kompanisë
Delfin LTD, ka përmendur se
Kushtetuta e vendit parasheh për
një ekonomi të tregut të lirë,
duke theksuar se institucionet
duhet që rrjedhimisht të
angazhohen për përmbushjen e
këtyre dispozitave kushtetuese
dhe të përmbahen nga vendimet
e njëanshme dhe ndryshimet
ligjore që cenojnë tregtinë e lirë.

Si shembull për këtë u mor 
projektligji i tregtisë i propozuar
nga Ministria e Tregtisë në 
mandatin e fundit qeverisës, i cili
parashihte dispozita rënduese
në sektorin e tregtisë.
Hakif Gashi, zëvendëspresident i
Bordit të Guvernatorëve të Odës
Amerikane, si dhe përfaqësues i
kompanisë Meridian
Corporation, u shpreh se tregtia
në efekt ndërlidh të gjithë 
sektorët, duke përfshirë edhe
prodhimin dhe shërbimet, pran-
daj duhet vlerësuar rëndësia e saj
në zhvillimin e qëndrueshëm
ekonomik të vendit. Ai ka thënë
më tej, se qeveria e re duhet të
marrë në konsideratë reko-

mandimet e Odës Amerikane si
dhe të organizatave të tjera të
sektorit privat, meqë do të 
ndihmojnë në ruajtjen e një mjedisi
të shëndoshë të të bërit biznes.
Përparim Tushaj, përfaqësues i
Japan Tobacco International, ka
folur për nevojën e
parashikueshmërisë në operime
të industrive përkatëse, duke
theksuar se vendimet e
atypëratyshme cenojnë planifikimin
e bizneseve dhe vështirësojnë
operimin e tyre. Ai ka thënë se
Kosova, megjithatë, ka pasur një
mjedis më të mirë të të bërit
biznes krahasuar me vendet e
tjera fqinje dhe kjo duhet të
vazhdojë edhe në të ardhmen. 

Tushaj e konsideroi si të 
nevojshme që Kosova të nisë me
atë që njihet si vlerësim i ndikimit
rregullativ, i cili, për shembull,
zbatohet në Shqipëri e i cili merr
në konsideratë ndikimin që 
politikat e caktuara mund të
kenë në mënyrë gjithëpërfshirëse.
Bizneset e tjera të pranishme
shprehën, po ashtu, shqetësimet
e tyre lidhur me tentimet e 
politikës për ndërhyrje edhe në
ekonominë e tregut, por edhe në
operimet e bizneseve private,
duke theksuar si të nevojshme,
mes të tjerash, edhe përdorimin
më efikas të parasë publike si
dhe luftimin e korrupsionit dhe
informalitetit.

Qeveria e re të përmbahet nga
vendimet që janë në kundërshtim

me dispozitat kushtetuese për
ekonomi të tregut

PRIZREN, 118 SHTATOR (ER) -
Komuna e Prizrenit, e cila drej-
tohet nga Mytaher Haskuka, ka
ftuar fermerët e kësaj komune
që të aplikojnë në projektin e
kësaj komune për furnizim me
farë gruri. Kjo komunë ka bërë
me dije se fermerët mund të
aplikojnë në këtë projekt deri
më 30 shtator. "Drejtoria e

Bujqësisë dhe Zhvillimit Rural
fton të gjithë fermerët e
Komunës së Prizrenit për të
aplikuar në thirrjen publike
për përfitim në kuadër të pro-
jektit 'Furnizimi me farë gruri'.
Kritereve që duhet t'i plotëso-
jnë aplikuesit si dhe doku-
mentet e nevojshme për
aplikim mund t'i gjeni në

h t t p s : / / k k . r k s -
gov.net/…/Thirrje-publike-
Furnizim-me-fare-g… Kjo
thirrje publike për aplikim
është e hapur deri më 30. 09.
2019. Dokumentacioni i
kërkuar dorëzohet në sportelin
nr. 3 të administratës komu-
nale", ka njoftuar Komuna e
Prizrenit.

Komuna ee PPrizrenit ffton ffermerët ttë aaplikojnë ppër ffurnizim mme ffarë ggruri

MALISHEVË, 118 SHTATOR (ER) -
Kryetari i Komunës së
Malishevës, Ragip Begaj, ka prit-
ur të mërkurën në një takim
pune komandantin në largim të
njësisë së LMT-së në Malishevë,
Lewin Sutter dhe komandantin
në ardhje, Philippe Auf der
Maur. Kryetari Begaj i ka falën-
deruar për bashkëpunimin e
mirë dhe u ka dëshiruar suksese
të mëtutjeshme në shërbimin e

tyre në ushtrinë zvicerane. "Unë
ju falënderoj për
bashkëpunimin e mirë që e
kemi pasur në vazhdimësi,
ndërsa juve ju dëshiroj suksese
të mëtutjeshme në karrierën
tuaj ushtarake në ushtrinë
zvicerane si në Kosovë, po ashtu
edhe në vendin tuaj", ka thënë
Begaj.
Ndërsa komandanti aktual i
njësisë Liaison Monitoring

Team (LMT) të KFOR-it zvicer-
an, ushtaraku Lewin Sutter, e ka
prezantuar komandantin në
ardhje, ushtarakun Philippe Auf
der Maur dhe e ka falënderuar
Komunën e Malishevës dhe
kryetarin Begaj për
bashkëpunimin e deritanishëm
si dhe të gjithë qytetarët e kësaj
komune për mikpritjen e
jashtëzakonshme që kanë
treguar gjatë shërbimit të tij.

Begaj ppriti nnë ttakim uushtarët zzviceranë nnë MMalishevë

KLINË, 118 SHTATOR (ER) - Ministri
i Arsimit, i Shkencës dhe i
Teknologjisë, Shyqiri Bytyqi, ka
përuruar objektin e ri të
Shkollës Fillore të Mesme të
Ulët "Ismet Rraci" në Klinë, e
cila sot feston edhe përvjetorin
e 73-të të funksionimit të saj.
Ministri Bytyqi, me këtë rast, ka
uruar nxënësit, mësimd-
hënësit, prindërit dhe gjithë
banorët e Klinës për shkollën e
re dhe ka thënë se ky objekt
modern shkollor mban emrin e
një patrioti të madh siç është

Ismet Rraci.
Ministri Bytyqi po ashtu tha se
duhet t'u jemi mirënjohës
përherë të gjithë mësimd-
hënësve të cilët kanë kon-
tribuar në këtë shkollë, duke
përgatitur gjenerata të tëra të
cilat i kanë shërbyer jo vetëm
Klinës, por gjithë Kosovës. "Po
shohim një pamje vërtet të
bukur të një shkolle të re. Klina
po përjeton një infrastrukturë
moderne shkollore, e cila bartë
me vete edhe rritjen e cilësisë
në arsim falë përkushtimit dhe

angazhimit të mësimdhënësve
të kësaj shkolle. Çdo ditë po
angazhohemi për për-
mirësimin dhe modernizimin e
infrastrukturës shkollore e cila
është bazë për një arsim cilë-
sor", është shprehur ministri
Bytyqi.
Për historikun e shkollës folën
kryetari i Komunës së Klinës,
Zenun Elezaj dhe drejtori i
shkollës, Ahmet Krasniqi.
Shkolla "Ismet Rraci" ka të 
sistemuar 1 493 nxënës dhe 70
mësimdhënës.

U përurua objekti i ri i shkollës 
‘Ismet Rraci’ në Klinë

DRENAS, 118 SHTATOR (ER) -
Drejtoria për Kulturë, Rini dhe
Sport (DKRS) në bashkëpunim
më Këshillin e Veprimit Rinor
Lokal (KVRL) nga 14 shtatori
janë duke shënuar aktivitete të
shumta në kuadër të "Javës së
Rinisë të Drenasit". Drejtoresha
për Kulturë, Rini dhe Sport,
Shqipe Zogu, ka uruar të rinjtë
për shënimin e "Javës së Rinisë",
duke thënë se këto aktivitete
janë vetëm disa nga ato që
shënohen gjatë gjithë vitit.
"DKRS-ja në bashkëpunim me
KVRL-në do të organizojnë
dhjetëra aktivitete rinore për ta
shënuar 'Javën e Rinisë së
Drenasit' dhe uroj të rinjtë që
çdoherë e më shumë të ngrihet
perspektiva, kushtet më të mira
për arsim, sport dhe kulturë. Ne
nuk do të ndalemi për ta avan-
cuar pozitën e të rinjve në gjitha
fushat, duke krijuar kështu

hapësira të mjaftueshme për
zhvillimin e aktiviteteve të
ndryshme rinore", ka thënë
drejtoresha Zogu. 
Shënimi i "Javës së Rinisë së
Drenasit" ka nisur me një
mbrëmje rinore në liqenin e
Vasilevës, pastaj në Sheshin
"Fehmi Lladrovci" është mbajtur
ekspozitë me punimet e piktorit
Nazmi Heta dhe ekspozita "Jam
edhe unë këtu" e fotografive të
realizuara nga Bleonitë Duraku,
me mesazhin për ndalimin e
punës së rëndë te fëmijët dhe të
moshuarit. 
Pastaj në një tryezë të orga-
nizuar nga KVRL-ja, të rinjtë e
Drenasit kanë pasur mundësinë
të shtrojnë pyetje për kryetarin e
Komunës së Drenasit, Ramiz
Lladrovci. Me rastin e shënimit
të kësaj jave rinore, Drenasit i
është shtuar klubi më i ri i 
ngjitjes "Ketrat", ku edhe është

organizuar një ngjitje në vendin
e quajtur "Guri i Plakës" në

fshatin Dobroshec.  
Aktivitetet e shënimit të "Javës së

Rinisë së Drenasit" do të vazh-
dojnë edhe në ditët në vazhdim

Me aktivitete të shumta 
Drenasi shënon ‘Javën e Rinisë’

Pranimi i Kosovës në Kombet e
Bashkuara është problem seri-
oz i politikës së jashtme të
Kosovës. Pengesë primare për
pranimin e Kosovës në
Kombet e Bashkuara paraqet
neni 4, al. 2 i Kartës së
Kombeve të Bashkuara, sipas
të cilit, "pranimi i një shteti të
ri anëtar të Kombeve të
Bashkuara rezulton përmes
vendimit të Asamblesë së
Përgjithshme, pas reko-
mandimit të Këshillit të
Sigurimit të Kombeve të
Bashkuara" (UNO 1945).
Këshilli i Sigurimit i Kombeve
të Bashkuara objektivisht nuk
mund të aprovojë një reko-
mandim në rast se njëra nga
pesë vendet me të drejtë vetoje
(ShBA, Mbretëria e Bashkuar,
Franca, Republika Popullore e
Kinës dhe Federata Ruse)
voton kundër. 
Bazuar në qëndrimet e deri-
tanishme, Federata Ruse bën
pjesë në mesin e vendeve që e
kundërshtojnë ashpër
pavarësinë e Republikës së
Kosovës që nga shpallja e saj
më 17 shkurt 2008. Vetë presi-
denti rus Vladimir Putin e
kishte përshkruar shpalljen e
Republikës së Kosovës si "një
'precedent të tmerrshëm' që
do t'i kthehet Perëndimit 'në
fytyrë'" (AFP 2008). Rusia u
mundua pa sukses ta shpallte
të pavlefshme Deklaratën e
Pavarësisë së Republikës së
Kosovës përmes Këshillit të
Sigurimit të Kombeve të
Bashkuara. Një iniciativë e tillë
u bllokua nga tri vendet
perëndimore anëtare të
Këshillit të Sigurimit (ShBA,
MB dhe Franca) me të drejtë
vetoje. Në mars të vitit 2014
presidenti rus Vladimir Putin
do ta shfrytëzonte rastin e
Kosovës si justifikim për t'ia
bashkangjitur me dhunë
Krimenë Federatës Ruse (Putin
2014). Qëndrimi rus paraqet
një paradoks të llojit të vet.
Edhe pse politika e jashtme
ruse e shfrytëzon "precedentin
e Kosovës" si rast për ta argu-
mentuar bashkëngjitjen e
dhunshme të Krimesë, ajo nuk
e njeh Republikën e Kosovës,
madje lobon ashpër kundër
pranimit të saj në OKB dhe

organizatat ndërkombëtare.
Edhe Republika Popullore e
Kinës nuk e pranon pavarësinë
e Republikës së Kosovës. Ditën
e shpalljes së pavarësisë së
Republikës së Kosovës, zëd-
hënësi i Ministrisë së Jashtme
të Republikës Popullore të
Kinës, z. Liu Jianchao, pati
deklaruar se "Kina shpreh
shqetësimin e saj të thellë për
shpalljen unilaterale të
Deklaratës së Pavarësisë"
(Beck, 2008). Ambasadori i
Republikës Popullore të Kinës
në Kombet e Bashkuara Wang
Guangya, një ditë pas shpalljes
së pavarësisë së Republikës së
Kosovës, do të deklarohej më i
matur. Ai do ta konsideronte
çështjen e statusit të Kosovës si
"shumë të komplikuar dhe
sensitive", por në anën tjetër
do ta përsëriste pozicionin se
Kina është "kundër aksioneve
unilaterale" (United Nations:
"5839-th Meeting of Security
Council", 2008). 
Edhe pse gjuha diplomatike e
qeverisë kineze është më e
kujdesshme se ajo ruse, dhe
bazohet kryesisht në ftesën për
negociata dhe për zgjidhjen e
problemeve në rrugë paqë-
sore, qëndrimi për të mos njo-
hur Republikën e Kosovës nuk
ka shënuar ndonjë ndryshim.
Republika Popullore e Kinës ka
votuar kundër pranimit të
Kosovës në UNESCO dhe
Interpol si dhe ka deponuar në
Gjykatën Ndërkombëtare të
Drejtësisë më 7 dhjetor 2009
një deklaratë kundër pavarë-
sisë së Republikës së Kosovës
dhe në mbrojtje të integritetit
territorial të Serbisë
(International Court of Justice
2009: 34).
Fakti se Federata Ruse dhe RP
e Kinës e kanë të drejtën e
vetos në KS të OKB, pranimi i
Republikës së Kosovës në
Kombet e Bashkuara mund të
rezultojë vetëm nga ndryshimi
i qëndrimit, të paktën nga
abstenimi eventual, i këtyre dy
vendeve. Një gjë e tillë nuk
pritet të ndryshojë në afat të
shkurtër. Rrjedhimisht gjasat
për pranim të Kosovës në OKB,
pa një dakordim të këtyre dy
vendeve, janë minimale. Këtë
fakt politika  e jashtme e
Kosovës duhet ta regjistroj dhe
të mbesë me këmbë në tokë,
në terrenin real. Politika e
jashtme duhet të jetë e
vëmendshme se, me gjasë,
Kosova do të pret më gjatë për
pranim në OKB. Por, ky fakt
nuk duhet të dekurajoj seg-
mentet vepruese në politikën e
jashtme për të hulumtuar
mundësitë për ndryshim të

qëndrimit të Republikës
Popullore të Kinës dhe
Federatës Ruse. Paralel me
këtë, Kosova duhet të demon-
strojë aftësinë e saj shtetërore
në rrafshet e tjera, në mënyrë
që në një moment të caktuar,
si RFGJ në vitin 1972, të bind
shtetet anëtare për aftësinë e
saj shtetërore.
Çfarë duhet bërë? Janë dy
rrugë të kalkulueshme nga
këndvështrimi i politikës së
jashtme të Kosovës. Këto dy
rrugë janë të bazuara në shem-
bujt e dy vendeve, të cilat janë
përballur me pengesa iden-
tike: Shembulli i Republikës
Popullore të Kinës dhe ai i
Palestinës. 
Republika Popullore e Kinës
kishte mbetur jashtë Kombeve
të Bashkuara deri në vitin
1971. Meqenëse çdo iniciativë
për pranimin e saj bllokohej
nga ShBA përmes të drejtës së
vetos në Këshillin e Sigurimit,
u ndoq rruga përmes
Asamblesë së Përgjithshme të
Kombeve të Bashkuara. Më 25
tetor 1971, Rezoluta 2758 e
propozuar nga Shqipëria, fitoi
mbështetjen e 76 vendeve,
përballë 35 vendeve, që votuan
kundër dhe 17 vendeve që
abstenuan. Në tekstin e
Rezolutës precizohej se
"Asambleja e Përgjithshme e
Kombeve të Bashkuara [...]
vendos të përcaktojë të gjitha
të drejtat e Republikës
Popullore të Kinës dhe të
njohë përfaqësuesit e qeverisë
së saj si përfaqësuesit e vetëm
të ligjshëm të Kinës në Kombet
e Bashkuara dhe që tani e tutje
të largoj përfaqësuesit e
Chiang Kai-shek nga vendi, që
ata kanë zënë pa të drejtë në
Kombet e Bashkuara dhe në të
gjitha organizatat e saj" (UNO
1971). Pra përmes kësaj
Rezolute e drejta e përfaqësim-
it të popullit kinez bartet nga
Taivani (Republika e Kinës), te
Republika Popullore e Kinës,
përmes një rezolute të
Asamblesë së Përgjithshme. 
Në rastin e Republikës
Popullore të Kinës nuk kemi të
bëjmë me pranimin e një anë-
tari të ri, por me bartjen e
kompetencës përfaqësuese
nga njëri shtet i të njëjtit komb
te shteti tjetër. Ky rast vështirë
se mund të gjejë zbatim në
shembullin e Kosovës. Kosova
është shtet i ri dhe me pran-
imin e saj do të shtohej numri i
vendeve anëtare, kurse në
rastin e pranimit të Republikës
Popullore të Kinës vetëm ju
tërhoq e drejta e përfaqësimit
Qeverisë së Republikës së
Kinës (Taivanit). Tajvani mbeti

që nga ajo kohë jashtë sistemit
të Kombeve të Bashkuara.
Rasti i Palestinës është më
lehtë i zbatueshëm për rastin e
Kosovës. Palestina u pranua
më 29 nëntor 2012 si anëtare
vëzhguese në Kombet e
Bashkuara. Për të fituar sta-
tusin e vëzhguesit nevojiten
vetëm shumica e thjeshtë e
vendeve anëtare. 138 nga 193
vende anëtare të OKB votuan
pro dhënies së statusit të
vëzhguesit Shtetit të
Palestinës. Vetëm nëntë shtete
votuan kundër, kurse 41 shtete
abstenuan. 
Statusi i vendit vëzhgues i solli
Palestinës disa përparësi të
rëndësishme: të drejtën për të
diskutuar dhe për të
propozuar rezoluta në lidhje
me zhvillimet në vendin e tyre;
Qasja në Agjencitë e Kombeve
të Bashkuara siç është Gjykata
Penale Ndërkombëtare;
Mundësia për të aktualizuar
procese gjyqësore kundër
veprimeve ushtarake të Izraelit
(Bundeszentrale für politische
Bildung 2012).
Emërtimi zyrtar për statusin e
vëzhguesit të Kombeve të
Bashkuara është "Shtet joanë-
tar" (angl. Non-Member-
State). Shtetet joanëtare pra-
nojnë ftesë për të marrë pjesë
si vëzhgues në sesionet dhe
punën e Asamblesë së
Përgjithshme të Kombeve të
Bashkuara dhe kanë të drejtë
të kenë mision të përhershëm
vëzhgues në Selinë Qendrore
të OKB. Kosova i siguron lehtë
shumicën e thjeshtë për pran-
im në Kombet e Bashkuara për
statusin e vendit vëzhgues. Për
të bërë këtë hap, është
parakusht procedural anë-
tarësimit në të paktën njërën
nga agjencitë e specializuara të
Kombeve të Bashkuara.
Duke pasur parasysh faktin se
Federata Ruse dhe Republika
Popullore e Kinës nuk pritet të
ndryshojnë qëndrim, në afat të
shkurtër kohor, për të penguar
pranimin e Republikës së
Kosovës përmes të drejtës së
vetos në Këshillin e Sigurimit
të Kombeve të Bashkuara,
politika e jashtme e Republikës
së Kosovës do të duhej të anal-
izoj mundësinë për të plotë-
suar parakushtet e nevojshme
për pranimin në Kombet e
Bashkuara me statusin e ven-
dit vëzhgues, përkatësisht të
Shtetit Jo-Anëtar. Përmes këtij
pranimi Republika e Kosovës
do të siguronte një numër për-
parësish: Kosova do të pra-
nonte ftesë për të marrë pjesë
si vëzhgues në sesionet dhe
punën e Asamblesë së

Përgjithshme të Kombeve të
Bashkuara, do të kishte të
drejtë të ketë mision të përher-
shëm vëzhgues në Selinë
Qendrore të Kombeve të
Bashkuara në Nju Jork, të
drejtën për të diskutuar dhe
për të propozuar rezoluta në
lidhje me zhvillimet në
Kosovë, qasje në Agjencitë e
Kombeve të Bashkuara siç
është Gjykata Penale
Ndërkombëtare, mundësi për
të iniciuar procese gjyqësore
kundër Serbisë në Gjykatën
Ndërkombëtare, do të kishte
qasje në shumicën e mbled-
hjeve dhe dokumenteve rele-
vante të Kombeve të
Bashkuara etj. Zvicra, Austria,
Finlanda, Italia dhe Japonia
janë vetëm disa nga shtete që
kanë pasur statusin e vëzhgue-
sit për vite të tëra, para se të
pranoheshin në Kombet e
Bashkuara (UNO 2019). 
Lëvizja e pesë vendeve anëtare
të BE dhe katër vendeve
anëtare të NATO, që nuk e
kanë njohur pavarësinë e
Republikës së Kosovës, është
më realiste se sa pranimi më të
drejta të plota në OKB.  Ato
mund të binden më lehtë për
të ndjekur politikë unike, kon-
form vlerave euroatlantike.
Partnerët tanë brenda këtyre
dy strukturave multishtetërore
mund ta precizojnë momentin
e volitshëm. Investimi i
energjive të politikës së
jashtme të Kosovës në këto dy
procese është më i domos-
doshëm, ashtu siç është real-
iste edhe mundësia e pranimit
të Kosovës në Këshillin e
Evropës. Në rastin e UNESCO-
s dhe Interpolit, do të duhej
pritur më gjatë dhe analizuar
gjendja më me kujdes. Fakti se
kërkohen 2/3 e vendeve
anëtare për pranim, e komp-
likon situatën, sidomos në
kontekstin aktual ndërkombë-
tar. Një dështim i sërishëm do
të ndikonte edhe më keq në
statusin e Republikës së
Kosovës në marrëdhëniet
ndërkombëtare. Dështimi
gjithmonë ka një influencë
negative dhe ka rrezik të fitim-
it të atributit të shtetit të dësh-
tuar. Politika e jashtme e
Republikës së Kosovës duhet
të bëjë hapa serioz në demon-
strimin e aftësisë së saj
shtetërore në fushën e
ekonomisë, shtetit të së
drejtës, atë ushtarake dhe në
politikën e jashtme për të
shtuar gjasat për pranim në
organizatat e lartpërmendura. 

(Vijon)

4.2. Pranimi i Kosovës 
në organizata ndërkombëtare



UASHINGTON, 118 SHTATOR - Sipas
dokumenteve të Qeverisë
amerikane, Forcat Ajrore dhe
Marina e ShBA-së kanë blerë
dronë të prodhimit kinez për t'u
përdorur nga forcat elitë edhe pse
Pentagoni e kishte ndaluar 
përdorimin e tyre për shkak të
shqetësimeve për sigurinë në
internet.
Zëdhënësi i Pentagonit, koloneli
Mike Andrews i tha "Zërit të
Amerikës" se dronët ishin blerë me

leje të posaçme si përjashtim nga
vendimi i Departamentit të
Mbrojtjes, për shkak të nevojave të
ngutshme.
Në një memorandum të datës 23
maj 2018, të nxjerrë nga zëvendës
Sekretari i atëhershëm i Mbrojtjes,
Pat Shanahan, Pentagoni vendosi
ndalimin e blerjes dhe përdorimit
të të gjithë dronëve komercialë, për
shkak të problemeve me sigurinë
kibernetike.
Një vit më parë, Ushtria amerikane,

Departamenti i Sigurisë Kombëtare
dhe anëtarë të Kongresit kishin par-
alajmëruar se kompania kryesore
në tregun e dronëve Da Jiang
Innovations (DJI) mund të 
ndihmojë Qeverinë kineze për të
spiunuar në dëm të ShBA-së.
"Ne dimë që shumë prej informa-
cioneve dërgohen prej tyre në Kinë,
prandaj nuk mund t'i përdorim", u
tha gazetarëve në Pentagon muajin
e kaluar Ellen Lord, nënsekretare e
Mbrojtjes.

UASHINGTON, 118 SHTATOR -
Presidenti i Shteteve të
Bashkuara të Amerikës, Donald
Trump ka emëruar Robert C.
O'Brien, në pozitën e këshilltarit
për siguri kombëtare.
"Kam punuar për kohë të gjatë
me Robertin. Ai do të bëjë një

punë fantastike", ka thënë
Trumpi përmes një postimi në
Twitter.
O'Brien është një jurist me përvo-
jë i cili që nga viti 2018 ka punuar
për t'i liruar pengjet amerikane
që mbaheshin nga vende si
Koreja e Veriut dhe Turqia.

Ai është partner themelues i fir-
mës Larson O'Brien dhe do të
shërbejë si këshilltari i katërt i
presidentit Trump për sigurinë
kombëtare.
Trumpi ka përmendur mospaj-
timet e thella me Boltonin si
arsyetim për shkarkimin e tij.

Robert CC. OO'Brien, kkëshilltar ppër SSiguri KKombëtare nnë SSHBA

Dronë kkinezë nnë UUshtrinë aamerikane? 

TEL-AAVIV, 118 SHTATOR - Asnjë
fitues i qartë nuk ka dalë nga
zgjedhjet e përgjithshme në
Izrael.
Bazuar në rezultatet e pjesshme
zyrtare, me rreth 60 për qind të
votave të numëruara, partia
Likud e kryeministrit, Benjamin
Netanyahu, është në rivalitet të
ngushtë me partinë opozitare
Kaltër dhe Bardhë e kundër-
shtarit, Benny Gantz.
Në bazë të rezultateve, partia
Likud fitoi 31 vende në parla-
ment, ndërsa partia Kaltër dhe
Bardhë fitoi 32 vende.
Rezultatet tregojnë se secila nga
këto parti do të luftojë për të for-

muar një koalicion të shumicës
me partitë më të vogla.
Parlamenti izraelit ka 120 vende,
prandaj për të fituar shumicën,
partia ose koalicioni qeverisës
duhet të ketë së paku 61
deputetë.
Partia më e vogël e djathtë,
Yisrael Beite, duket se mban
ekuilibrin e fuqisë.
Avigdor Liberman, udhëheqësi i
partisë, tha se e vetmja mundësi
ishte që të formohej një qeveri e
gjerë e unitetit kombëtar, ka
njoftuar rfe.
"Ne kemi vetëm një mundësi -
një qeveri e gjerë, e krahut të
djathtë të unitetit kombëtar, të

përbërë nga Yisrael Beitenu,
Likud dhe Blu e Bardhë", tha ai.
Sidoqoftë, partia Bardhë e Kaltër
ka përjashtuar mundësinë që të
ulet me Netanyahu në një koali-
cion.
Benjamin Netanyahu, kryemi-
nistri me mandatin më të gjatë
në Izrael, është duke u përpjekur

të fitojë një mandat të pestë në
detyrë.
Netanyahu, i cili udhëheq part-
inë e krahut të djathtë Likud,
është zotuar të aneksojë vend-
banimet hebraike dhe një pjesë
të territoreve të tjera në Bregun
Perëndimor të okupuar, nëse ai
vazhdon mandatin e tij.

Palestinezët, të cilët kërkojnë një
shtet në Bregun Perëndimor dhe
Gazë, me kryeqytetin e tij në
Jerusalemin Lindor të okupuar,
kanë paralajmëruar se lëvizje të
tilla do të vrisnin çdo shpresë
për paqe.
Benny Gantz, i cili udhëheq
partinë Kaltër dhe Bardhë, nuk e
ka mbrojtur asnjë formë të anek-
simit, megjithëse qëndrimi i tij
për krijimin e një shteti
palestinez është i paqartë.
Votuesit izraelitë u drejtuan në
kutitë e votimit për zgjedhjet e
parakohshme, përderisa kryem-
inistri Netanyahu kërkon një
mandat të pestë.
Ai i thirri zgjedhjet pasi nuk arri-
ti të formojë një koalicion qev-
erisës pas zgjedhjeve të prillit, në
të cilat Likud dhe Kaltër dhe
Bardhë fituan nga 35 vende
secila në parlamentin me 120
vende.

Zgjedhjet e reja në Izrael prodhojnë 
rezultatin e njëjtë 

Barnier: Nuk ka përparim në bisedime 
për Brexit-in pa propozime të reja 

Bazuar në rezultatet e pjesshme zyrtare, me rreth
60 për qind të votave të numëruara, Partia Likud
e kryeministrit, Benjamin Netanyahu, është në
rivalitet të ngushtë me partinë opozitare Kaltër
dhe Bardhë e kundërshtarit, Benny Gantz

BRUKSEL, 118 SHTATOR -Mbretëria e
Bashkuar dhe Bashkimi Evropian
nuk duhet të pretendojnë se po
negociojnë një marrëveshje për
Brexit, nëse nuk ka propozime të
reja në tavolinë, ka thënë 
shefi i Bashkimit Evropian për
negociatat rreth Brexit-it, Michel
Barnier.
Ai ka thënë se "mjafton" që
Britania t'i tregojë BE-së se çfarë
nuk i pëlqen në marrëveshjen
aktuale.
Ai ka shprehur dyshime rreth
propozimit të Britanisë për t'i
vënë veto Irlandës Veriore sa u
përket rregullave të BE-së, duke

thënë se të gjitha pjesët e
Mbretërisë së Bashkuar duhet t'i
nënshkruajnë kushtet e largimit.
Barnier ka thënë se derisa të

mos ketë propozime të reja, nuk
do të ketë përparim të vërtetë
drejt një pajtimi.
Kryeministri britanik, Boris

Johnson ka thënë se "ka
hapësirë" për arritje të ndonjë
marrëveshjeje.
Ai ka thënë se një marrëveshje
mund të arrihet në samitin e 
liderëve të BE-së më 17 tetor,
ndonëse ministrat kanë thënë
se hezitojnë të bëjnë publike
hollësitë e propozimeve që do t'i
parashtrojnë sepse frikësohen
se do të kundërshtohen nga 
BE-ja.
Kryeministri britanik ka insistuar
se nuk do të pranojë shtyrje të
Brexit-it përtej 31 tetorit,
pavarësisht pse ligjvënësit 
britanikë kanë miratuar një ligj

që detyron atë të kërkojë zgjatje
të afatit të Brexit-it, nëse nuk
arrihet marrëveshje deri më 19
tetor.
Pas takimit të Barnierit dhe
Junckerit në Luksemburg të
hënën, Johnsoni ka thënë se
procesi i tentimit të arritjes së
një marrëveshjeje për kushtet e
largimit do të përshpejtohet.
Vendimi për largim të Britanisë
nga blloku evropian ka ardhur
pasi 52 për qind e votuesve kanë
votuar për dalje të Britanisë nga
BE-ja kundruall 48 për qind që
kanë kundërshtuar atë, në refer-
endumin e mbajtur më 2016.

Auto Shkolla 
“RITMO - L” 

Prishtinë

Eksperienca jonë
- përfitimi i juaj.

Ju mirëpret:
Stafi i Auto Shkollës " Ritmo -L "

Tel / kontakt: 
044 248 173
044 200 604
044 375 333 

PESHORJA
Mos prisni

shumë
nga

njerëzit që
ju kanë zhgënjyer kohët e
fundit. Ata po punojnë për

t'u përmirësuar, por ato
ndryshime nuk mund të
ndodhin brenda natës.

AKREPI
Mençuria
juaj është
e mprehtë

dhe energjia
juaj është pozitive. Njerëzit
e dinë që kur merren me
ju, ata kanë të bëjnë me
një person me cilësi të

lartë.

SHIGJETARI
Jini të
hapur

ndaj ideve
të reja dhe

inovative. Kërkoni të fusni
në jetën tuaj përvoja të

paprovuara, sepse shenja
juaj ka nevojë për të renë.

BRICJAPI
Të bësh
të njëjtën
gjë për
shumë

kohë dhe të
presësh rezultate që ju

përmbushin do të ishte një
marrëzi. Filloni dilni nga ruti-
na juaj dhe do ta kuptoni se
bota është shumë e bukur.

UJORI
Mos kini
frikë të
kërkoni

dhe të gjeni
gabime në punën tuaj. Nuk

ka njerëz të përkryer.
Kokëfortësia nuk ju shpie

asgjëkund.

PESHQIT
Do të jeni

të 
shpejtë

për të kapur
dhe kuptuar çështje shumë
të ndërlikuara. Sot truri juaj

punon me ritëm më të
fortë!

DASHI
Ju mund

t'i shndër-
roni

vizionet
tuaja më ambicioze në

realitet për sa kohë që jeni
të vetëdijshëm sesa mund

të zgjasë kjo. 

DEMI
Sot mund

të 
përballeni
me disa

pengesa në sektorin 
profesional të cilat 

duhet të dini si t'i trajtoni
me zgjuarsi. 

BINJAKËT
Dikush që
është me

të vërtetë i
ndryshëm

nga ju mund të shfaqet
duke e tronditur botën tuaj

në një mënyrë pozitive! 

GAFORRJA
Aftësia

juaj për të
parë diçka

të formuar
plotësisht kur është ende
në fazën e saj të hershme

është jashtëzakonisht e
fortë tani. 

LUANI
Nëse

prisni që
njerëzit të
përkulen

para dëshirave tuaja,
atëherë edhe ju duhet ta

bëni këtë herë 
pas here. 

VIRGJËRESHA
Konfliktet
ose sfidat

që po
ndodhin në

jetën tuaj tani mund të jenë
duke e bërë të vështirë për

ju të qëndroni të
buzëqeshur gjatë gjithë

ditës. 

Aleks Shanon, një londinez që
jeton në Los Anxhelos, ndoshta ka
një nga punët më të bukura. Edhe
pse nuk është milioner (të paktën
deri tani), ai jeton si i tillë dhe
madje paguhet. Shnon shkon të
flejë nëpër hotele luksoze, që të
bëjë një vlerësim të shërbimit të
produkteve të tyre më cilësore. Ai
thotë se vetëm nga kjo punë ka
fituar rreth 55 mijë dollarë për një
vit e gjysmë dhe hotelet i kanë
ofruar shërbimin maksimal.

E rrallë

Paguhet qqë ttë ""bredhë" hhoteleve lluksoze

FOTO E DITES

Mësuesja: Pse u vonove?
Nxënësi: Një burri i kishin humbur 10 000 lekë. 
Mësuesja: Me siguri ti e ndihmove t'i gjejë.
Nxënësi: Jo mësuese, por i kisha shkelur, dhe
ndenja derisa shkoi ai burri.

Një burrë fotografon një balenë vrasëse të bllokuar në Mar Chiquita
në provincën e Buenos Airesit në Argjentinë. / AFP

E jashtëzakonshme

B A R S O L E TA  E  D I T Ë S

Çdo ditë në ora 15:30
The Angry Birds Movie

2 (3D)
Animuar/Aventurë/Komedi; 1 orë 39 min
Rolet: Jason Sudeikis, Josh Gad, Leslie
Jones, Bill Hader, Rachel Bloom, Danny
McBride, Peter Dinklage, Nicki Minaj, etj.

Regjia: Thurop Van Orman

Në ora 17:30 

GOOD BOYS 
Aventurë/Komedi; 1 orë 29 min

Rolet: Jacob Tremblay, Keith L. Williams, Brady
Noon, Molly Gordon, Lil Rel Howery, Will Forte,

etj.

Regjia: Gene Stupnitsky

Çdo ditë në ora 19:15 

“HOBBS & SHAW” 
Aksion/Aventurë/Triller; 2 orë 15 min

Rolet: Dwayne Johnson, Jason Statham,
Idris Elba, Vanessa Kirby, Helen Mirren, etj.

Regjia: David Leitchu

Çdo natë në ora 21:30  
ONCE UPON A

TIME IN
HOLLYWOOD

Komedi/Dramë; 2 orë 41 min

Rolet: Leonardo DiCaprio, Brad Pitt,
Margot Robbie, Al Pacino, etj.

Regjia: Quentin Tarantino

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Gjyshja mme rradar nndalon sshoferët ""arrogantë"
Njihuni me Patti
Baumgartner, gjyshen
që ka marrë në dorë
zbatimin e ligjit së
bashku me një tharëse
flokësh. E moshuara
nga Polson, Montana, e
indinjuar nga shoferët
"arrogantë" të cilët nuk
ngadalësonin asnjëherë

në zonën e populluar ku
luanin nipërit e saj, doli në
rrugë me një "radar" të
improvizuar. Në tentativë
për t'i mashtruar shoferët
me tharëse flokësh, Patti
detyroi drejtuesit e 
automjeteve që tejkalonin
kufirin e shpejtësisë, të
ngadalësoheshin.

U martua apo jo? 
Dilema për jetën e aktores

po pushton faqet rozë

Jennifer Lawrence i ka dhënë fund
beqarisë? Kjo është pyetja që po
qarkullon në të gjitha faqet rozë.

Aktorja 29-vjeçare është parë duke
hyrë në një zyrë martesore me të
dashurin 34-vjeçar, Cooke Maroney.
Së bashku me çiftin ishin edhe 

persona të tjerë, një fotografe dhe një
mikeshë e tyre. Sipas "Page Six",
Jennifer dhe Cooke do të bëjnë një
dasmë të madhe muajin tjetër. Të dy
kanë më shumë se një vit që shijojnë
lidhjen e dashurisë, ndërkohë që
fejesën e bënë në shkurt të këtij viti. 

Zbulohet shkaku i vdekjes 
së rokerit Ric Ocasek

Shkaku i vdekjes së Ric
Ocasekut është bërë me dije.
Këngëtari dhe kitaristi i 

bendit "The Cars" vdiq nga zemra.
Sipas "TMZ", ai vdiq nga sëmundja
kardiovaskulare. Kjo do të thotë se
ai kishte sëmundje të zemrës të

shkaktuar nga presioni i lartë i
gjakut. Mënyra e tij e vdekjes 
renditet si e natyrshme. Siç edhe u
raportua, këngëtari u gjet i vdekur
të dielën në Nju Jork. Ric ishte i
njohur për zërin e tij të veçantë. Ai
ishte 75-vjeçar.

Këngëtari i njohur Liam Payne
për herë të parë e ka pranuar
lidhjen e re të dashurisë me

Maya Henry. Në një intervistë për
Capital Breakfast ai ka thënë se

është i lumtur me dashurinë që
është duke përjetuar bashkë me
Mayan. Payne më tej ka thënë se më
nuk ka asnjë arsye që ta mbajë këtë
lidhje të fshehtë.

Liam PPayne kkonfirmon 
lidhjen ee rre ttë ddashurisë

Një familje e lumtur 
si e Cristiano Ronaldos

Ylli i futbollit portugez
Cristiano Ronaldo dhe e
fejuara e tij Georgina

Rodriguez tregojnë se si e kalojnë
kohën e lirë në familje. Çifti ka bërë
publike në rrjetet sociale disa çaste
shumë të lumtura në familjen e
tyre me katër fëmijë. Pa dyshim ajo

që tërheq vëmendje është e fejuara
e CR7, e cila duket e nënë mjaft e
përkushtuar jo vetëm ndaj vajzës së
saj, Alana Martia, por edhe ndaj tre
fëmijëve të tjerë të Cristiano
Ronaldos. Modeluesja nuk ngurron
të ndajë çaste me fansat nga
përkujdesja e saj për katër fëmijët.

ISTOG, 118 SHTATOR - Skuadra e
Istogut e ka marrë pozitën e parë
në Ligën e Parë të Kosovës në fut-
boll. "Troftat" në ndeshjen e

zhvilluar në stadiumin "Demush
Mavraj" e kanë mposhtur Ramiz
Sadikun me rezultat 2-1, derisa
Dardana e ka njoftuar

Malishevën me humbje (1-0).
Befasi më e madhe ndodhi në
Gjakovë ku Vëllaznimi pësoi
humbje nga skuadra e 2

Korrikut. 
Rezultatet: Trepça-Drenasi (2-0),
Vitia-KEK-u (3-1), Istogu-Ramiz
Sadiku (2-1), Liria-Vllaznia (2-0),

Vëllaznimi-2 Korriku (1-3),
Dardana-Malisheva (1-0),
Ulpiana-Onix (0-0). 
Të enjten takohen: Arbëria-Besa.

Istogu mmerr kkreun, hhumbin MMalisheva ddhe VVëllaznimi 

Veton ZZYMBERI 

PRISHTINË, 118 SHTATOR - Skuadra e
Gjilanit ka shënuar fitore shumë
të rëndësishme në përballje me
Ballkanin (1-0) dhe në këtë
mënyrë e ka marrë kreun në
IPKO Superligën e Kosovës në
futboll. Kjo ishte humbja e parë
për skuadrën e Ismet Munishit në
këtë edicion garash. Pjesa e parë
e ndeshjes u mbyll pa gola 0-0,
kurse tre minuta pasi filloi pjesa e
dytë vendësit kaluan në epërsi
me golin e Gerhard Prognit. Në
vazhdim rastet nuk munguan,
por rezultati mbeti i pandryshuar
dhe pikët e plota mbetën në
Gjilan. Ballkani mbetet në poz-
itën e tretë me tetë pikë të grum-
bulluara. 

Fitoren e parë pas katër ndesh-
jeve të zhvilluara në këtë edi-
cionin e ka shijuar skuadra më e
madhe në vend, Prishtina.
Kryeqytetasit arritën të shënojnë
fitore mjaft të vështirë në përball-
je me Trepçën '89 (0-1), në
ndeshjen e zhvilluar në stadiu-
min "Riza Lushta". Golin e fitores
për "bardhekaltrit" e shënoi sul-
muesi me përvojë të madhe
Ahmed Januzi. Kjo është edhe
fitorja e parë për trajnerin Bylbyl
Sokoli i cili në ndeshjen e parë
pësoi humbje nga Llapi (0-1), në
ndeshjen e zhvilluar në krye-
qytet. Ndeshje e jashtëzakon-
shme të mërkurën është zhvilluar
edhe në stadiumin "Zahir
Pajaziti". 
Skuadra e Llapit dhe ajo e Dritës
luajtën baras 2-2. Pas pesë minu-

tave vendësit kaluan në epërsi
nëpërmjet Kastriot Selmanit,
kurse mysafirët e barazuan në fil-
lim të pjesës së dytë. Autor i golit
ishte Liridon Leci (50'). Tre minu-
ta para fundit, Drita kaloi në
epërsi me golin e Gilberto
Fortunatos, por Llapi i Tahir
Batatinës nuk u dorëzua dhe arri-
ti ta barazojë rezultatin një min-
utë pa përfunduar ndeshja. Enis
Zabergja gjuajti fuqishëm nga
largësia, kurse portieri mysafir
nuk arriti ta kontrollojë topin dhe
nga afërsia Behar Maliqi shënoi
për 2-2. Dritës i kushtoi ky baraz-

im me humbjen e pozitës së parë,
kurse Llapi është në vendin e
katërt me tetë pikë të grumbullu-
ara. 

Sot zzhvillohen ttri nndeshje 

Tri përballjet e tjera të javës së
pestë në Superligë zhvillohen sot
(e enjte) nga ora 16:00. Feronikeli
pas humbjes nga Drita kërkon që
të këndellet në përballje me
Flamurtarin e Prishtinës. Kjo
ndeshje do të zhvillohet në
Drenas dhe përkrahja nga tifozët
"Tigrat e Zi" do të jetë një motiv

më i madh për kampionët drejt
arritjes së synimit për t'iu kthyer
fitoreve. Vushtrria, pas fitores së
parë ndaj Ferizajt, nën drejtimin
e trajnerit italian Antonio Toma,
synon ta mposhtë edhe skuadrën
e Drenicës. Kjo e fundit pësoi
humbje në fundjavë dhe tash
synon të nxjerrë një rezultat poz-
itiv në ndeshjen që zhvillohet në
stadiumin "Ferik Aliu". Ndeshja e
tretë zhvillohet në Klinë ku për-
ballen dy skuadrat e fundit në
tabelë, Dukagjini dhe Ferizaj. Të
dyja këto skuadra kanë synime të
mëdha në këtë ndeshje, e cila
pritet të jetë shumë interesante
dhe me rivalitet të lartë. 

Gjilani merr kreun, Prishtina 
shijon fitoren e parë

PRISHTINË, 118 SHTATOR - Ministri i
Kulturës, Rinisë dhe Sportit,
Kujtim Gashi, ka zhvilluar të
mërkurën një takim me rekord-
menin e shumëfishtë botëror,
Agim Agushi, njëherësh mbajtës
i shumë rekordeve Guinness. 
Ministri Gashi theksoi se Kosova
është e privilegjuar dhe e nderu-
ar që e ka një rekordmen siç
është Agim Agushi. Të dy disku-
tuan për përkrahjen që do të japë
MKRS-ja për arritjen e synimeve
të reja të Agushit drejt rekordeve
të reja ashtu siç ministri Gashi e
vlerësoi se shteti e qeveria do t'i
gjenden përkrah Agimit në arrit-
jet e reja të tij. "Shteti dhe qeveria
do t'i gjenden përkrah Agimit
drejt arritjes së synimeve të tij të
reja. Aty ku është Agimi do të
jemi edhe ne përkrah tij. Ne si
institucione e kemi bërë punën

tonë, ndërsa meritor për të gjithë
këto arritje është vetë Agushi,
ndonëse me plot sfida rrugës e
pa mbështetje, por tani ai do ta

ketë partnere MKRS-në e cila do
të jetë me të në rrugëtimin e tij",
ka thënë ministri Gashi. 
Ndërsa rekordmeni me 20 vjet

përvojë sportive, Agim Agushi,
bëri publik lajmin se Kosovës i ka
sjellë rekordin e katërt të librit
Guinness në disiplinën 'Veshje-
zhveshje e fanellës sportive duke
zhongluar me top në kokë, duke
qëndruar në një hapësirë në
vetëm një metër katror'. "Për 1
orë e 12 minuta e 30 sekonda
kam zhongluar me top në kokë
duke arritur një rekord të cilin
për herë të parë Selia e Librit të
Guinessit e fut në agjendën e
vet", ka thënë Agushi, duke njof-
tuar për përvojën e tij dhe ofruar
informata për Librin Guinness si
një ndër librat më të njohur dhe
më të shitur në botë. 
Agushi sqaroi se ka kërkuar që
nga 2014-ta një kërkesë zyrtare
nga institucionet e Kosovës që në
emër të shtetit të Kosovës t'u
kërkohet Emirateve të Bashkuara

Arabe që ta lejojnë shfrytëzimin
e ndërtesës më të lartë në Botë
Burj al Khalifa në Dubai që të
vendoset një rekord i ri nga
Agushi, duke zhongluar me top
në kokë ngjitje dhe zbritje në të
211 katet e ndërtesës për një
kohë më të gjatë se 3 orë. "Për fat
të keq, deri më 2019 kam trokitur
në çdo derë, por nuk e kam gje-
tur përkrahjen e askujt që t'i
shkruajë pesë rreshta kërkesë që
të kërkojë nga Dubai ta lejojë
shfrytëzimin e kësaj ndërtese.
Doli ministri Gashi, të cilin e
falënderoj shumë, që ma realizoi
këtë ëndërr që po e pres që pesë
vjet, duke e dërguar kërkesën në
Dubai dhe tani po presim vetëm
datën e konfirmimit", ka
deklaruar Agushi, i cili ka prem-
tuar se do t'i sfidojë edhe 10
rekorde Guinness.

Rekordmeni Agushi: Më ka përkrahur
vetëm ministri Gashi

IPKO SUPERLIGA 

Trepça '89 - Prishtina 0-1
Llapi - Drita 2-2
Gjilani - Ballkani 1-0

Të enjten takohen: 
Feronikeli - Flamurtari
Vushtrria - Drenica 
Dukagjini - Ferizaj

Skuadra e Gjilanit e ka marrë kreun në elitë pas
xhiros së pestë, kurse Prishtina e ka shijuar fitoren
e parë në këtë kampionat. Ndërkaq Ballkani është
njoftuar me humbje, kurse ndeshja derbi në mes të
Llapit dhe Dritës përfundoi baras. Tri ndeshjet e
tjera zhvillohen sot (e enjte) 

WYTHENSHAWE, 118 SHTATOR -
Babai i boksierit britanik Tyson
Fury, John Fury, nuk ka mbetur
aspak i kënaqur nga paraqitja në
ring e djalit të tij në duelin e fun-
dit. Në Las Vegas, Fury, ish-kam-

pion bote në peshën e rëndë,
mundi me vendim unanim të
gjyqtarëve suedezin Otto Wallin.
Gjithsesi, kjo sfidë ishte një hap
pas për britanikun, që u dëmtua
rëndë në vetull, çka u deshën

edhe 47 qepje pas sfidës. "Tyson
duhet të shkarkojë të gjithë
stafin e tij. Nuk e kisha parë
kurrë më parë në këtë gjendje.
Ishte si një pulë e ngordhur në
ring në atë duel. Një paraqitje e

dobët, aspak në lartësinë e tij.
Nëse përballë do të kishte një
boksier tjetër, më të fortë, do ta
humbiste sfidën", ka thënë John
Fury, duke kritikuar djalin e tij,
po ashtu edhe stafin e tij.

Babai ii FFuryt: TTysoni iishte ssi nnjë ppulë ee nngordhur nnë rring

U15-shat marrin pjesë në turneun
zhvillimor të UEFA-s

Përfaqësuesja e Kosovës U15 do të marrë pjesë në
"UEFA Development Tournament" që do të zhvillohet
prej 19 deri më 23 shtator në Kamëz. Trajnerët
Gazmend Haliti e Isa Sadriu për këtë turne kanë ftuar
20 futbollistë që luajnë në klube evropiane dhe ven-
dore. Ndeshjen e parë Kosova U15 do ta luajë nesër në
orën 12:00 kundër Taxhikistanit, kurse ndeshjen e dytë
e zhvillon më 21 shtator kundër Estonisë në orën
14:00. Ndërkohë, ndeshja e fundit e këtij turneu do të
jetë ajo ndërmjet Kosovës dhe Shqipërisë që zhvillohet
më 23 shtator në orën 12:00.

Sharapova tregon sekretet
e suksesit në tenis dhe biznes

Edhe pse nuk po kalon një çast shumë pozitiv në fushë
si profesioniste, tenistja Maria Sharapova gëzon ende
popullaritet. Ajo është pikë referimi si në fushë ashtu
dhe jashtë saj, teksa popullariteti i saj vijon në nivele
të larta falë edhe suksesit të saj në fushën e menax-
himit të biznesit të saj "Sugarpova". "Në rastin tim,
prindërit e mi kanë qenë gjithnjë shumë të
kujdesshëm. Më kanë mësuar vlerat e jetës dhe parasë.
Babai më ka mësuar çështjet e sportit, ndërsa mamaja
në aspektin kulturor. Kjo më ka ndihmuar të formo-
hem si njeri. Kur je i ri nuk kupton se çfarë është
investimi dhe unë nuk kam studiuar kurrë ekonomi.
Megjithatë, marr vendime, kryej mbledhje dhe mësoj
shumë", ka shtuar Sharapova.

Llorente: Treguam se jemi në
nivelin e të mëdhenjve 

Fernando Llorente, edhe pse në moshën 34-vjeçare, po
kalon një çast të mirë në karrierë. Pas finales me
Tottenhemin në Ligën e Kampionëve, spanjolli u
transferua te Napoli, duke nisur mjaft mirë aventurën
e tij. Ai shënoi golin e dytë, atë të sigurisë ndaj
Liverpulit dhe mund të themi të "hakmarrjes" për
finalen e humbur në ndeshjen e djeshme që Napoli
fitoi 2-0. "Ishte një ndjesi e papërshkrueshme të
shënosh në 'San Paolo'. Nuk e imagjinoja dot se do ta
nisja aventurën time te Napoli me një asistim dhe një
gol. Është bukur të luash ndaj Liverpoolit. Jam i lumtur
pasi treguam se jemi në nivelin e të mëdhenjve", ka
thënë Llorente. 

Ancelotti, Kloppit: Nëse humbe
këtu, atëherë do ta fitosh Ligën e
Kampionëve

Napoli ka arritur t'i marrë tri pikët e para në Ligën e
Kampionëve, duke mposhtur 2-0 kampionët në fuqi të
këtij kompeticioni, Liverpoolin. Trajneri Carlo
Ancelotti ka shkëmbyer edhe batuta me Jurgen
Kloppin, të cilat ai vetë i ka zbuluar pas ndeshjes.
Italiani i ka kujtuar trajnerit të të kuqve atë çfarë ndod-
hi sezonin e shkuar, ku rezultati i ndeshjes së luajtur
në Napoli ishte fitorja e italianëve, por në fund ishte
pikërisht Liverpooli që arriti ta ngrinte lart trofeun.
"Qëndro i qetë. Nëse humbe këtu, atëherë do të fitosh
Ligën e Kampionëve", i është drejtuar Ancelotti tra-
jnerit gjerman Jurgen Klopp.

SHKURT 

PRISHTINË, 118 SHTATOR - Ministri i
Kulturës, Rinisë dhe Sportit,
Kujtim Gashi, ka pritur në takim
fituesit e medaljeve të Taekwandos
të cilët e kanë përfaqësuar Kosovën
në Kampionatin Ballkanik
"Samokov 2019" të Bullgarisë, ku
prej atje Kosova është kthyer me 9
medalje me grupmosha të
ndryshme. Me këtë rast, ministri
Gashi fillimisht i uroi sportistët për
marrjen e çmimeve. "Ky rezultat i
jashtëzakonshëm të cilin e keni
treguar në Kampionatin Ballkanik
dhe këto nëntë medalje që ia keni
sjellë Kosovës vijnë si rezultat i
punës dhe angazhimit tuaj, pran-
daj zotohem se do ta keni
mbështetjen e Ministrisë së Sportit
pavarësisht se ku jeni të katego-
rizuar", ka thënë Gashi, i cili ka
shtuar se me rregulloret e min-
istrisë dhe me anë të Ligjit për
sponsorizime, sportistët do të kenë
mbështetje të fuqishme ngaqë
rruga ligjore është hapur për këtë
gjë. "Ne do t'i fillojmë ndryshimet
e rregulloreve në mënyrë që t'u
japim mundësi edhe garave të
ndryshme ballkanike. Kemi pasur
sportistë që kanë sjellë medalje,

por që rregulloret, komunat dhe
ministritë e kaluara nuk i kanë
mbështetur dhe ky do të jetë një
zotim i yni që të reflektojmë në
aspektin ligjor dhe atë financiar
pavarësisht se ku janë të katego-
rizuar në sport dhe të gjitha këto
medalje të përfshihen edhe në
shpërblimet shtetërore", ka
deklaruar ministri Gashi. "Ne jemi
të vetëdijshëm për të gjitha sfidat
që i kaloni. Në ditët në vazhdim do
të zgjidhen këto probleme dhe ju
do të keni përkrahje të veçantë pasi

një sport si ky që avancon me
rezultate të shkëlqyera meriton
përkrahje", ka shtuar Gashi.  
Ndërkaq kryetari i Federatës së
Taekwandos së Kosovës, Gani
Krasniqi, falënderoi ministrin
Gashi për përkushtimin dhe kërkoi
nga ai dhe ministria që udhëheq
mbështetje dhe përkrahje më të
madhe financiare. "Pa punën tuaj
dhe përkushtimin nuk do të arrihej
ky rezultat, por ne kërkojmë të
kemi mbështetje edhe në anën
financiare", ka thënë Krasniqi.

Ministri Gashi: 9 medaljet e
reja, sukses i jashtëzakonshëm
për sportin e Kosovës

TORINO, 118 SHTATOR - Cristiano
Ronaldo dhe Lionel Messi nga
shumë njerëz konsiderohen lojtarët
më të mirë në botë për atë që kanë
fituar në futboll. Diçka të tillë e pra-
non edhe vetë Ronaldo. "Jam një nga
lojtarët më të më të mirë në historinë
e futbollit për atë që kam bërë dhe
për atë që vazhdoj të bëj. Mendoj se
jam më i miri në histori, pra numri 1,
por nëse dikush tjetër është numri 1,
atëherë unë jam i dyti. Nuk ka
rëndësi. Messi? Ai është në historinë
e futbollit. Mendoj se më duhet të
fitoj 6, 7 ose 8 'Topa të Artë' për të
qenë sipër tij. Ai është një djalë dhe
lojtar fantastik. Nuk jemi miq, por
kemi ndarë këtë skenë për 15 vjet.
Kemi një marrëdhënie të mirë. Ai më
shtyu të bëhem një lojtar më i mirë,
pasi unë e kam nxitur atë gjithashtu

të bëhet një lojtar më i mirë", ka
thënë Ronaldo. 
Portugezi edhe në moshën 34-
vjeçare vazhdon të vendosë rekorde
të ndryshme: "Unë nuk i ndjek reko-

rdet, ato më ndjekin mua. Unë kam
qëllim vetëm të fitoj dhe nuk mendoj
se është diçka e keqe. Kjo më
motivon. Nëse nuk jeni i motivuar,
është më mirë të ndaleni".

Ronaldo: Jam më i miri në
historinë e futbollit botëror 

"Ky rezultat i jashtëzakonshëm të cilin e keni treguar në Kampionatin
Ballkanik dhe këto nëntë medalje që ia keni sjellë Kosovës vijnë 
si rezultat i punës dhe angazhimit tuaj, prandaj zotohem se do ta keni
mbështetjen e Ministrisë së Sportit pavarësisht se ku jeni të kategorizuar",
ka thënë ministri Kujtim Gashi

Kastriot Fejzullahi shpall të pavlefshme
Diplomën e SH.Mesme të ulët " Dëshmorët e
Qyqavicës " Qirez. 

Lëshoj Shpend Beka shpall të pavlefshme
Diplomën e SH.Fillore "Ismet Uka" Ticë.

Lëshoj Erion Beselica shpallë të pavlefshme
dëftesën e klasës -X- të shkollës Mileniumi i Tretë.

Lëshoj "N.SH. Center Relax Vip" shpallë të
pavlefshme Certifikatën e Regjistrimit të Biznesit
me nrb. 70910098 si dhe me nr. fis. 600901880.

Lëshoj Florentina Gucati  shpall të pavlefshme
dëftesa e klasës: X,XI,XII  SH.M  e lartë
Profesionale, Diplomën dhe Certifikatën e
maturës shtetërore: (nr 288)  21.06.18

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

>> SHPALLJE TË VOGLA <<

Sahit Jashari shpall të pavlefshme 
certifikatën e numrit të biznesit me
nr: 811021617 dhe me nr të biznesit:
71225836

